
ᓄᓇᕗᑦ ᑐᓐᖓᕕᒃ ᑎᒥᖓᑕ ᑭᐅᔾᔪᑎᖓ ᓈᓴᐅᑖ 2 ᑐᒃᓯᕋᐅᑎᓄᑦ ᑭᒡᓕᖃᖅᑎᑕᐅᓂᖏᓐᓄᑦ ᐃᓄᐃᑦ ᐊᖑᓇᓱᒃᐸᒃᑕᖏᓐᓄᑦ

ᑐᓂᔭᐅᔪᖅ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᓂ ᑐᐊᕕᕐᓇᖅᑐᒥ ᑲᑎᒪᓂᕐᒥ ᓈᓴᐅᑖ 12 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

ᓄᓇᕗᑦ ᑐᓐᖓᕕᒃ ᑎᒥᖓ

ᑐᓐᖓᕕᒃᑯᑦ ᑐᒃᓯᕋᐅᑎᒋᖃᓯᐅᑎᔭᖏᑦ ᑐᒃᓯᕋᐅᑎᒥᓄᑦ ᑭᒡᓕᖃᖅᑎᑕᐅᓂᕐᒧᑦ        

A.
ᐋᖅᑭᒋᐊᕈᑕᐅᒃᑲᓐᓂᑐᐃᓐᓇᕆᐊᓖᑦ ᑐᒃᓯᕋᐅᑕᐅᔪᒧᑦ ᑭᒡᓕᖃᖅᑎᑕᐅᓂᕐᒧᑦ 

ᑕᐃᑲᓂ ᓇᓗᓇᐃᖅᑕᐅᓚᐅᕐᒪᑦ ᑐᓐᖓᕕᒃᑯᑦ ᑭᐅᔾᔪᑎᒋᓚᐅᖅᑕᖏᓐᓂ ᐄᑉᕈ 25, ᑐᓐᖓᕕᒃᑯᑦ ᑐᓂᔭᐅᓚᐅᓐᖏᑦᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᑎᑎᕋᖅᓯᒪᔪᓂᒃ ᑕᐃᒎᓯᓖᑦ ᑐᒃᓯᕋᐅᑏᑦ ᐊᖑᔭᐅᔪᓐᓇᖅᑐᓄᑦ ᐊᒻᒪᓗ ᑰᑕᖃᓐᖏᑦᑐᓄᑦ ᑭᒡᓕᖃᖅᑎᑕᐅᔪᓄᑦ ᑎᑎᕋᕆᐊᓐᖓᐅᑎᖓ 2005 ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᑦ ᒪᓕᒃᑕᐅᔭᕆᐊᖃᖅᑎᑕᐅᔪᓪᓗ (ᐄᑉᕈ 13, 2006) ᑭᐅᔪᓐᓇᖅᓯᓚᐅᓐᖏᒻᒪᑕ ᐃᓗᓕᖏᓐᓄᑦ ᑲᑎᒪᓚᐅᓐᖏᓐᓂᖏᓐᓂ ᒪᐃᒥ ᑐᐊᕕᕐᓇᖅᑐᒥ ᑲᑎᒪᓂᖓᓂ.

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐄᑉᕈ 13-ᒥ ᑎᑎᕋᖅᓯᒪᔭᖏᓐᓂ ᓇᓗᓇᐃᔭᖅᓯᒪᔪᖃᖅᐳᖅ ᑐᒃᓯᕋᐅᑎᓄᑦ ᐋᖅᑭᒋᐊᕈᑎᒃᓴᐅᖁᔭᐅᔪᓂᒃ ᑭᒡᓕᖃᖅᑎᑕᐅᓂᕐᒧᑦ ᑎᑎᕋᖅᓯᒪᔪᑦ ᑐᓂᔭᐅᓚᐅᖅᑐᓂ ᑎᑎᕋᕆᐊᓐᖓᐅᑏᑦ ᐊᐅᓚᑦᓯᔾᔪᑎᒃᓴᓄᑦ ᒪᓕᒃᑕᐅᔭᕆᐊᖃᖅᑎᑕᐅᔪᓄᓪᓗ, ᐋᖅᑭᓱᖅᑕᐅᓚᐅᖅᑐᖅ "ᐃᑲᔫᑎᒃᓴᐅᖁᔭᐅᓪᓗᓂ ᑕᒪᐃᓐᓄᑦ ᐱᖃᑕᐅᔪᓄᑦ". ᒪᐃ 4-ᒥ ᐊᒻᒪᓗ ᔪᓚᐃ 26-ᒥ ᑎᑎᕋᓚᐅᖅᑕᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ, ᓇᓗᓇᐃᖅᑕᐅᓪᓗᑎᒃ, ᑐᓐᖓᕕᒃᑯᑦ ᕿᓂᓚᐅᕐᒪᑕ ᓇᓗᓇᐃᔭᐃᒋᐊᒃᑲᓐᓂᕐᕕᐅᔪᒪᓪᓗᑎᒃ ᖃᓄᐃᓕᖓᓕᕐᓂᖏᓐᓂᒃ ᐃᓚᒋᓐᓃᑦᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑎᑎᕋᖅᓯᒪᔭᖏᓐᓂ ᐅᖓᑎᐊᓗᐊᓅᖅᓯᒪᔫᔮᓚᐅᕐᒪᑕ ᓇᐃᓈᖅᓯᒪᔪᓂᒃ ᓇᓗᓇᐃᔭᐅᑎᓂᒃ ᐋᖅᑭᒋᐊᕈᑕᐅᓇᓱᐊᖅᑐᓂᒃ ᑐᒃᓯᕋᐅᑕᐅᕌᓂᒃᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ, ᐃᒻᒪᖃ ᑐᓂᓯᔪᒪᓪᓗᑎᒃ ᐋᖅᑭᒋᐊᕈᑎᒃᓴᐅᓇᔭᖅᑐᓂᒃ ᑖᒃᑯᓇᓃᓐᖏᑦᑐᓂᒃ ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᓯᐅᕆᓯᒪᔭᖏᓐᓂᒃ.

ᑐᓐᖓᕕᒃᑯᑦ ᖁᔭᓕᒻᒪᕆᑉᐳᑦ ᐊᐅᓚᔾᔪᓯᐅᓂᐊᖅᑐᓂᒃ ᑖᒃᑯᓇᓃᑦᑐᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᔪᓚᐃ 13 ᑎᑎᕋᓚᐅᖅᑕᖏᓐᓂ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ ᐊᐅᒡᒍᓯ 2-ᒥ ᑎᑎᕋᓚᐅᖅᑕᖏᓐᓂ ᑐᓐᖓᕕᒃᑯᓐᓄᑦ, ᑕᐃᑲᓃᑦᑐᑦ. ᐅᖃᕆᐊᒃᑲᓐᓂᓚᐅᖅᑐᑎᒃ ᐄᑉᕈ 13-ᒥ ᑎᑎᕋᖅᑕᐅᓯᒪᔪᓂ "ᐃᑲᔫᑎᒃᓴᐅᓇᔭᕐᓂᖏᓐᓂᒃ ᑕᒪᐃᓐᓄᑦ ᐱᖃᑕᐅᔪᓄᑦ ᐊᒻᒪᓗ ᐊᐅᓚᓂᓕᒫᖏᓐᓄᑦ", ᔪᓚᐃ 13-ᒥ ᑎᑎᕋᓚᐅᖅᑕᖏᑦ ᓇᓗᓇᐃᖅᑕᐅᓯᓯᒪᑦᓯᐊᖅᐳᑦ ᓱᖅᑯᐃᓇᖅᑎᑦᓯᓯᒪᓪᓗᑎᒃ ᐋᖅᑭᒋᐊᕆᓂᐅᔪᑦ ᓯᕗᓂᐊᒍᑦ ᐃᒪᐃᓕᖓᓂᖓᓂᒃ "ᔾᔪᑎᐅᑐᐃᓐᓇᕆᐊᓕᒃ" ᐋᖅᑭᒋᐊᕆᓂᕐᒧᑦ, ᐊᒻᒪᓗ ᓇᓗᓇᐃᔭᖅᑕᐅᓯᒪᔪᖅ ᓄᓇᕗᑦ ᒐᕙᒪᒃᑯᖏᑦ ᑐᑭᒧᐊᒍᑎᒃᓴᓕᐅᖅᑕᐅᓯᒪᓂᖏᓐᓄᑦ ᕿᒥᕐᕈᓇᒃᑲᓐᓂᖁᔭᐅᓪᓗᑎᒃ ᑖᒃᑯᓂᖓ "ᑕᒻᒪᖅᑕᖅᓯᒪᓐᖏᒃᑲᓗᐊᕐᒪᖔᑕ". ᐊᐅᒡᒍᓯ 2-ᒥ ᑎᑎᕋᖅ ᓇᓗᓇᐃᕆᒋᐊᒃᑲᓂᖅᓯᒪᓚᐅᕆᕗᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᓇᓱᐊᕐᓂᐊᕐᓂᖏᓐᓂᒃ "ᑲᒪᒋᓗᒋᑦ ᐋᖅᑭᒋᐊᕈᑕᐅᔪᑦ ᑖᒃᑯᓇᓃᑦᑐᑦ ᐄᑉᕈ 13 ᑎᑎᕋᖅᑕᐅᓯᒪᔪᓂᒃ ᑖᒃᑯᓇᓂᑐᐊᖅ ᐋᖅᑭᒋᐊᕈᑎᐅᑐᐃᓐᓇᕆᐊᖃᕆᐊᒃᓴᖏᓐᓂᒃ" ᐊᒻᒪᓗ ᐃᒪᐃᑦᑑᓪᓗᓂ "ᑖᒃᑯᓇᓐᖔᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐃᖅᑲᓇᐃᔭᖅᑎᒥ ᐅᕝᕙᓘᓐᓃᑦ ᖃᐅᔨᒪᔨᑕᕐᒥᒃ ᐱᒋᐊᖅᑎᑦᓯᔪᖃᕋᓱᐊᕐᓂᐊᖏᓚᖅ ᐊᐱᖅᓲᑎᓂᒃ ᐃᓱᒪᒃᓴᖅᓯᐅᕈᑎᒃᓴᓂᓪᓗ ᐱᓗᐊᖅᑐᒥ ᐋᖅᑭᒋᐊᕆᓂᕐᒧᑦ ᑭᓯᐊᓂ ᓴᖅᑭᖅᑕᐅᔪᖃᖅᐸᑦ ᐊᑕᐅᓯᕐᒧᒃ ᐊᑕᐅᓯᐅᓐᖏᑦᑐᒧᓪᓘᓐᓃᑦ ᐱᖃᑕᐅᔪᓂᒃ".

ᑖᓐᓇ ᑐᓐᖓᕕᒋᓗᒍ ᐊᑐᕆᐊᖃᖅᑎᑕᐅᔪᖅ, ᑐᓐᖓᕕᒃᑯᑦ ᐃᑉᐱᒋᔭᖃᖅᓯᒪᓕᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐄᑉᕈ 13-ᒥ ᑎᑎᕋᖅᓯᒪᔭᖏᓐᓂᒃ ᑐᒃᓯᕋᐅᓯᐅᕋᓱᐊᓚᐅᓐᖏᒃᑲᓗᐊᕐᓂᖏᓐᓂᒃ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᒃᓴᖏᓐᓂᒃ ᐋᖅᑭᒋᐊᕆᓂᕐᒨᖓᔪᓂᒃ ᓇᓕᑐᐃᓐᓇᖏᓐᓂᒃ ᐊᓯᖏᓐᓂᒃ ᑖᒃᑯᐊ ᑐᒃᓯᕋᕈᑕᐅᓯᒪᔭᕇᖅᑐᑦ, ᐅᕝᕙᓘᓐᓃᑦ ᑐᒃᓯᕋᕈᑕᐅᓂᐊᖅᑐᑦ ᐊᐅᒡᒍᓯ 11-ᒧᓄᑦ, ᓄᓇᕗᑦ ᒐᕙᒪᒃᑯᖏᓐᓂᒃ ᐅᕝᕙᓘᓐᓃᑦ ᑲᒪᒋᔭᖃᖃᑕᐅᔪᓂᒃ ᑕᕝᕙᓂ ᑐᐊᕕᕐᓇᖅᑐᒥ ᑲᑎᒪᓂᕆᓂᐊᖅᑕᖓᓂ.

B.  ᐊᖑᔭᐅᔪᓐᓇᖅᑐᑦ, ᐊᒻᒪᓗ ᑖᒃᑯᓄᓐᖓᖓᔪᓄᑦ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪ

ᓇᓗᓇᐃᔭᖅᓯᒪᓂᖓᑐᑦ ᖃᐅᔨᒪᔭᐅᔾᔪᑎᒃᓴᐅᔪᒥ ᐅᖃᓕᒫᖅᑎᓄᑦ ᖃᐅᔨᒃᑲᐃᔾᔪᑎᖓ ᑐᓐᖓᕕᒃᑯᑦ ᐄᑉᕈ 25 ᑭᐅᓂᕆᓚᐅᖅᑕᒥᓂᒃ, ᓄᓇᕗᑦ ᒐᕙᒪᒃᑯᖏᑕ ᐋᖅᑭᒋᐊᕈᑎᒃᓴᓕᐊᕆᓯᒪᔭᖓ ᒪᕐᕉᓐᓄᑦ ᑭᒡᓕᖃᖅᑎᑕᐅᔫᓐᓄᑦ ᑖᒃᑯᐊ ᑎᑎᕋᖅᓯᒪᔫᒃ ᐅᖃᐅᓯᐅᓚᐅᓐᖏᑦᑐᑦ ᑖᒃᑯᓇᓂ ᑎᑎᕋᖅᑕᐅᓚᐅᖅᑐᓂ ᑭᐅᔾᔪᑎᓂ, ᐱᔾᔪᑎᒋᓪᓗᒍ ᑐᓐᖓᕕᒃᑯᑦ ᑐᑭᓯᐅᒪᓂᕆᓚᐅᖅᑕᖓ ᑕᐃᑦᓱᒪᓂᐅᑎᓪᓗᒍ ᑖᒃᑯᐊ ᑐᒃᓯᕋᐅᑏᑦ ᓯᕗᒧᐊᓐᓂᐊᓐᖏᒋᐊᖏᑦ.

1. ᒪᑐᒪᑎᓪᓗᒍ ᐅᒥᖕᒪᓂᐊᕐᓇᖅ ᓇᓗᓇᐃᖅᑕᐅᓯᒪᔪᓄᑦ ᐅᒥᖕᒪᖃᕐᕕᐅᔪᓂ (ᐄᑉᕈ 16 - ᓯᑉᑎᒻᕙ 30, MX 11-13 ᑖᒃᑯᓄᖓᑐᐊᖅ)
ᑐᒃᓯᕋᐅᑕᐅᔪᖅ ᑭᒡᓕᖃᖅᑎᑕᐅᓂᕐᒧᑦ: ᐊᖑᓇᓱᒃᑐᖃᖃᑦᑕᑐᒃᓴᐅᓐᖏᓚᖅ ᐅᒥᖕᒪᓐᓂᒃ ᐅᒥᖕᒪᖃᕐᕕᐅᔪᓂᒃ ᐅᑯᓇᓐᖓᑦ MX/11, MX/12, ᐊᒻᒪᓗ MX/13 ᐄᑉᕈ 16-ᒥᓂᒃ ᓯᑉᑎᒻᕙ 30-ᒧᓄᑦ.

ᑐᒃᓯᕋᐅᑕᐅᔪᖅ ᐋᖅᑭᒋᐊᕈᑎᒃᓴᑦ:

ᐊᔪᓐᖏᑎᑕᐅᓂᐅᔪᖅ - ᓇᓗᓇᐃᖅᑕᐅᓯᒪᓐᖏᑦᑐᖅ.

ᐱᔾᔪᑖ - "ᐊᐅᓚᑦᓯᓂᐅᔪᖅ ᑐᕌᖓᑎᑕᐅᔪᖅ ᐅᓄᖅᓯᕙᓪᓕᐊᖁᓪᓗᒋᑦ ᐅᒥᖕᒪᖃᕐᕕᐅᔪᑦ ᐱᕈᖅᐸᓪᓕᐊᓂᖏᑦ ᐊᒻᒪᓗ ᓄᖑᐊᑎᑦᑎᑦᑕᐃᓕᓂᕐᒧᑦ ᐊᒥᓱᕐᖑᑲᓐᓂᖁᓪᓗᒋᑦ ᐅᒥᖕᒪᖃᕐᕕᐅᔪᑦ" (ᓄᓇᕗᑦ ᒐᕙᒪᖓ ᐊᖑᔭᐅᔪᓐᓇᖅᑐᓂᒃ ᐅᓂᒃᑳᖅ, ᒪᑉᐱᒐᖓᓂ 25).

ᐃᑲᔪᖅᓱᐃᓂᕐᒧᑦ ᓇᓗᓇᐃᖅᑕᐅᓯᒪᓂᖓ:

"ᐊᐅᔭᒃᑯᑦ, ᐅᒥᖕᒪᑦ ᐃᓅᓴᓐᓂᖅᓴᐅᖃᑦᑕᖅᑐᑦ ᓇᔪᒐᖃᖃᑎᒌᑦᑐᑦ ᓯᕗᓕᖅᑎᖃᕋᔪᒃᑐᑎᒃ, ᐊᖑᔾᔪᐊᖅᑐᐊᖃᖅᑐᑎᒃ (ᓲᕐᓗ, ᐊᖑᔾᔪᐊᖅ ᐊᒻᒪᓗ ᐊᒥᓲᓪᓗᑎᒃ ᐊᕐᓇᓪᓗᐃᑦ ᓄᕐᕋᓖᑦ; ᕚᓐᕕᐅᑦ 1974). ᓱᓕᔪᕆᒐᑦᑎᒍ ᐅᓗᕆᐊᓇᖅᑐᒨᕈᓐᓇᕐᓂᖏᓐᓂᒃ ᓄᖑᐊᑎᑉᐸᑕ ᐊᖑᔾᔪᐊᑦ ᒫᓐᓇᐅᔪᖅ ᐊᒃᑐᐃᓂᖃᕋᔭᕆᐊᖏᑦ ᐊᕐᓇᓪᓗᓐᓂᒃ ᓄᕐᕋᓕᓐᓂᒃ ᖃᐅᔨᒪᓇᓐᖏᑦᑐᒧᑦ, ᑭᓯᐊᓂᓕ ᐱᓇᓱᐊᖅᑕᐅᖃᑦᑕᓂᖅᓴᐅᓱᕆᔭᐅᔪᑦ, ᐃᓱᒪᒋᔭᐅᓂᖏᓐᓄᑦ ᐊᖑᔾᔪᐊᑦ ᐃᓱᒪᒋᔭᐅᓂᖏᓐᓄᑦ ᓯᕗᓕᖃᑦᑕᕆᐊᖏᑦ ᐊᒻᒪᓗ ᐊᐅᓚᑦᓯᓪᓗᑎᒃ ᐊᕐᓇᓪᓗᓐᓂᒃ ᓴᐳᒻᒥᑦᓯᓪᓗᑎᒃ ᐱᔭᐅᔾᔭᐃᑎᑦᓯᓯᒪᓪᓗᑎᒃ (ᐅᖅᑯᕼᐊᑦ 1982). ᓱᓕᒃᑲᓐᓂᖅ, ᐊᖑᔾᔪᐊᑦ ᐱᖕᒪᕆᐅᔪᖁᑎᒋᔭᐅᓇᒋᔭᐅᔪᑦ ᓯᕗᓕᖃᑦᑕᕐᓂᖏᓐᓄᑦ ᐊᕐᓇᓪᓗᓐᓂᒃ ᐊᒻᒪᓗ ᓄᕐᕋᖏᓐᓂᒃ ᓂᕿᑦᓴᖃᖅᑎᑦᓯᖃᑦᑕᖅᑐᑎᒃ ᓈᖕᒪᒃᑐᓂᒃ ᐊᐅᔭᒃᑯᑦ. ᐊᐅᔭᖅ ᐱᖕᒪᕆᒋᔭᐅᒻᒪᑦ ᐅᒥᖕᒪᑦ ᓂᕆᖃᑦᑕᖅᑕᖏᓐᓄᑦ ᐆᒪᓐᓇᔮᕈᑎᒋᓪᓗᒋᑦ (ᑎᓯᔅᑯ ᐃᓚᖏᓪᓗ 1993): ᓇᓗᓇᐃᖅᑕᐅᓯᒪᔪᒃᑯᑦ ᖃᐅᔨᔭᐅᓯᒪᓂᖓ ᓯᖓᐃᖃᑦᑕᕐᓂᖏᑦ ᓄᕐᕆᐅᖃᑦᑕᕐᓂᖏᓐᓂᓗ ᐱᕈᖅᓴᐃᕙᓐᓂᖏᑦ ᐊᒃᑐᐊᓂᖃᖅᓱᕆᔭᐅᔪᖅ ᖁᐃᑦᑎᓐᓂᕆᕙᒃᑕᖏᓐᓄᑦ ᑐᖕᓄᖃᓕᕐᓂᕆᖃᑦᑕᖅᑕᖏᑦ ᐊᑐᕈᒫᕐᓂᐊᖅᑕᒥᓂᒃ ᐊᒻᒪᓗ ᑐᓐᓄᖏᑦ ᐊᑐᕈᒫᕐᓂᐊᖅᑐᓂᒋᑦ ᓄᐊᑉᐸᓪᓕᐊᖃᑦᑕᓲᕆᔭᖏᑦ ᐊᐅᕙᐃᓐᓇᒃᑯᑦ ᐊᒻᒪᓗ ᐅᑭᐊᑦᓵᒃᑯᑦ (ᐋᑕᒻᔅᔫᔅᑭ ᐃᓚᖏᓪᓗ 1997). ᐅᑭᐅᒃᑯᑦ, ᐊᕐᓇᓪᓗᐃᑦ ᑲᑎᓐᖓᖃᑦᑕᕈᓐᓃᓲᖑᔪᑦ ᐊᒻᒪᓗ ᐅᒥᖕᒪᑦ ᑲᑎᖅᓱᖅᓯᒪᓂᖅᓴᐅᓕᖅᑐᑎᒃ ᐊᒥᓲᓂᖅᓴᐅᓪᓗᑎᒃ, ᑲᑎᓐᖓᓂᖅᓴᐅᓪᓗᑎᒃ ᐊᖑᑏᑦ ᐊᒻᒪᓗ ᑲᑎᓐᖓᓂᖅᓴᐅᓪᓗᑎᒃ ᐊᕐᓇᐃᑦ ᐊᒥᓲᓕᖅᑲᖓᓪᓗᑎᒃ (ᕚᓐᕕᐅᑦ 1974), ᑕᐃᒪᐃᓕᕌᖓᑕ ᐊᖑᑏᑦ ᐃᓚᖏᑦ ᑲᑎᓐᖓᔪᓃᑦᑐᑦ ᐃᓱᒪᒋᕙᐅᔪᑦ ᐊᒃᑐᐃᓂᖃᖃᑦᑕᓐᖏᒋᐊᖏᑦ ᓂᕿᑐᓲᓂᒃ ᓴᐳᑎᔭᐅᓯᒪᒍᓐᓇᕆᐊᖏᑦ ᐅᕝᕙᓘᓐᓃᑦ ᓂᕿᑦᓴᖅᓯᐅᕐᓂᕐᒧᑦ ᐃᓕᖅᑯᓯᖃᖃᑦᑕᓲᖑᒋᐊᖏᑦ." (ᓄᓇᕗᑦ ᒐᕙᒪᖓ ᐊᖑᔭᐅᔪᓐᓇᖅᑐᓂᒃ ᐅᓂᒃᑳᖑᓕᐊᖑᓯᒪᔪᖅ, ᒪᑉᐱᒐᖓᓂ 22).

ᐊᓯᖏᑦ ᑖᒃᑯᓄᓐᖓᖓᔪᑦ ᑐᓴᕈᑏᑦ ᐱᔭᐅᓯᒪᔪᑦ:

(ᐅᒥᖕᒪᒐᓱᓐᓂᐅᔪᖅ ᒪᑐᐃᖓᑎᓪᓗᒍ), "ᐃᓚᖓ ᑲᑎᒪᔭᖅᑐᓯᒪᔪᖅ ᐅᖃᓚᐅᖅᑐᖅ ᐅᒥᖕᒪᓂᐊᕐᓇᖅ ᒪᑐᐃᖓᖃᑦᑕᕆᐊᖃᕆᐊᖓ ᐊᕐᕌᒍᓕᒫᒥ." (ᓄᓇᕗᑦ ᒐᕙᒪᒃᑯᖏᓐᓂ ᑐᓴᕋᓱᐊᕐᓂᕐᒨᖓᔪᓂᒃ ᐅᓂᒃᑳᓂ, ᐃᓱᒫᓘᑎ ᓈᓴᐅᑖ 12)

(ᐱᔾᔪᑎᒋᓪᓗᒋᑦ ᐅᒥᖕᒪᑦ ᐊᐅᓚᑕᐅᓂᖏᓐᓄᑦ ᑐᕋᖅᑕᐅᓇᓱᐊᕈᒪᔪᑦ), "ᑲᑎᒪᔭᖅᑐᖅᓯᒪᔪᓕᒫᑲᓴᑦ ᑭᕙᓪᓕᒦᓐᖔᖅᑐᖅ ᐃᑲᔪᖅᓱᐃᓚᐅᓐᖏᑦᑐᑦ ᑐᒃᓯᕋᐅᑕᐅᔪᒥᒃ ᐅᒥᖕᒪᐃᑦ ᐊᐅᓚᑕᐅᓂᕆᔪᒪᔭᖏᓐᓄᑦ ᐊᖑᓇᓱᒃᑕᐅᖃᑦᑕᕈᓐᓇᖅᑐᑑᖁᔭᐅᓪᓗᑎᒃ ᐃᓗᐃᓕᕐᒥ ᐃᑲᔪᖅᓲᑕᐅᖁᔭᐅᓪᓗᓂ ᓇᔪᒐᖃᖃᑎᒌᑦᑐᑦ ᐊᒥᓱᕐᖑᐸᓪᓕᐊᒍᑎᒃᓴᕆᓇᔭᖅᑕᖏᓐᓂᒃ." (ᓄᓇᕗᑦ ᒐᕙᒪᒃᑯᖏᓐᓂ ᑐᓴᕋᓱᐊᕐᓂᕐᒨᖓᔪᓂᒃ ᐅᓂᒃᑳᓂ, ᐃᓱᒫᓘᑎ ᓈᓴᐅᑖ 8)

(ᐱᔾᔪᑎᒋᓪᓗᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓴᕋᓱᐊᕐᓂᖓᓂ), "ᑐᒃᓯᕋᐅᑕᐅᔪᑦ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᓂᖏᑦ ᕿᒥᕐᕈᓇᒃᑕᐅᓯᒪᓐᖏᑦᑐᑦ. ᐱᕝᕕᖃᓐᖏᓗᐊᓚᐅᕐᒪᑕ ᑕᐃᑲᓂ ᑐᓴᕋᓱᖕᓂᒻᒪᕆᖃᑦᑕᑎᓪᓗᒋᑦ ᕿᒥᕐᕈᓇᒃᑕᐅᓂᖏᓐᓂ ᐅᑯᐊᖑᔪᑦ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ.

……

ᑐᒃᓯᕋᐅᑎᐅᔪᑦ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ (ᐅᒥᖕᒪᑦ ᐊᐅᓚᑕᐅᓂᖏᓐᓄᑦ ᓄᓇᓂ ᐊᐅᓚᑦᓯᔾᔪᑏᑦ, S. 2(!))

ᑐᒃᓯᕋᐅᑕᐅᔪᖅ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ (ᒪᑐᐃᖓᓂᕆᖃᑦᑕᖅᑕᖏᓐᓄᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ, S. 1))

ᑐᓐᖓᕕᒃᑯᑦ ᑐᒃᓯᕋᕈᑎᒋᔭᖏᑦ

ᑭᒡᓕᖃᖅᑎᑕᐅᔭᕆᐊᖃᓐᖏᑦᑐᖅ ᐃᓄᖕᓅᖓᓚᖓᑎᓪᓗᒋᑦ.

1. ᐊᑐᓕᖁᔨᔾᔪᑎᑰᖅᑕᐅᔪᑦ ᑭᒡᓕᖃᖅᑎᑕᐅᓂᐅᔪᒧᑦ ᐃᓄᐃᑦ ᐊᖑᓇᓱᖕᓂᕆᖃᑦᑕᖅᑕᖏᓐᓄᑦ ᓴᖅᑭᕆᐊᖃᖅᐳᖅ ᐱᕙᓪᓕᐊᔾᔪᑕᐅᓗᓂ ᐊᐅᓚᑦᓯᔾᔪᑎᒃᓴᐅᔪᒃᑯᑦ ᐸᕐᓇᐅᑎᒃᑯᑦ.

2. ᒫᓐᓇ ᐊᐅᓚᑦᓯᔾᔪᑎᒃᓴᐅᔪᒃᑯᑦ ᐸᕐᓇᐅᑎᑕᖃᓐᖏᑦᑐᖅ.

3. ᑐᓴᕋᓱᐊᕐᓂᖅᑕᖃᓚᐅᖅᓯᒪᓐᖏᑦᑐᖅ ᑭᒡᓕᖃᖅᑎᑕᐅᓂᐅᔪᒧᑦ ᐃᓄᐃᑦ ᐊᖑᓇᓱᖃᑦᑕᖅᑕᖏᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᑐᓴᕋᓱᖕᓂᑐᐃᓐᓇᕐᒥᒃ.

2.
ᒪᑐᒪᑎᓪᓗᒍ ᑭᒡᒐᕕᐊᕐᔪᓂᐊᕐᓇᖅ (ᓅᕙᐃᒻᕙ 1-ᐊᐅᒡᒍᓯ 31)

ᑐᒃᓯᕋᐅᑕᐅᔪᖅ ᑭᒡᓕᖃᖅᑎᑕᐅᓂᕐᒧᑦ: ᐊᖑᓇᓱᒃᑐᖃᖃᑦᑕᑐᒃᓴᐅᓐᖏᓚᖅ ᑭᒡᒐᕕᐊᕐᔪᓐᓂᒃ ᓅᕙᐃᒻᕙ 1-ᒥᒃ ᐊᐅᒡᒍᓯ 31-ᒧᑦ.

ᑐᒃᓯᕋᐅᑕᐅᔪᖅ ᐋᖅᑭᒋᐊᕈᑎᒃᓴᑦ:

ᐊᔪᓐᖏᑎᑕᐅᓂᐅᔪᖅ - ᓇᓗᓇᐃᖅᑕᐅᓯᒪᓐᖏᑦᑐᖅ.

ᐱᔾᔪᑖ:

"ᐃᓱᒪᒋᔭᕗᑦ ᐊᖑᓇᓱᐊᖅᑕᐅᖃᑦᑕᕆᔭᕐᓂᖏᓐᓂᒃ ᑭᒡᒐᕕᐊᕐᔪᑦ ᑭᒡᓕᖃᖅᑎᑕᐅᔭᕆᐊᖃᕆᐊᖏᑦ ᐅᑭᐊᑦᓵᒃᑯᑦ ᐊᖅᑯᓵᓕᕋᐃᑉᐸᑕ ᐱᓇᓱᐊᖅᑕᐅᖃᑦᑕᕐᓗᑎᒃ ᐊᓯᐊᒎᓐᖏᑦᑐᖅ; ᑭᓯᐊᓂᓕ, ᐅᓪᓗᐃᑦ ᐱᓇᓱᐊᕐᕕᐅᖃᑦᑕᕋᔭᖅᑐᑦ ᐊᔾᔨᒌᓐᖏᑐᐃᓐᓇᕆᐊᓖᑦ ᓄᓇᕗᓕᒫᒥ. ᑐᓴᕋᓱᖕᓂᖅᑕᖃᓚᐅᖅᑎᓪᓗᒍ ᐃᓕᓴᕆᔭᐅᓯᒪᔪᓂᒃ ᖃᐅᔨᒪᔪᕐᔪᐊᓂᒃ ᐅᑭᐅᖅᑕᖅᑐᒥ ᑭᒡᒐᕕᐊᕐᔪᖕᓂᒃ ᓇᔪᒐᕆᔭᖏᓐᓂᓪᓗ ᖃᐅᔨᓴᕐᓂᕐᒧᑦ (ᕕ.ᕗᕌᒻᓕ, ᑭ. ᐴᓪ), ᐃᓱᒪᒋᔭᕗᓪᓕ ᐊᖑᓇᓱᒃᑕᐅᖃᑦᑕᕈᓐᓇᕋᔭᕆᐊᖏᑦ ᑭᒡᒐᕕᐊᕐᔪᑦ ᑭᒡᓕᖃᖅᑎᑕᐅᓪᓗᑎᒃ ᑕᖅᑭᖏᓐᓂ ᓯᑉᑎᒻᕙ ᐊᒻᒪᓗ ᐆᑦᑑᕝᕙ (ᓲᕐᓗ, ᓯᑉᑎᒻᕙ 1-ᐆᑦᑑᕝᕙ 31). (ᓄᓇᕗᑦ ᒐᕙᒪᖓ ᐊᖑᔭᐅᔪᓐᓇᖅᑐᓂᒃ ᐅᓂᒃᑳᖑᓕᐊᖑᓯᒪᔪᖅ, ᒪᑉᐱᒐᖓᓂ 36).

ᐃᑲᔪᖅᓱᐃᓂᕐᒧᑦ ᓇᓗᓇᐃᖅᑕᐅᓯᒪᓂᖓ: ᐃᓕᔭᐅᓯᒪᓐᖏᑦᑐᖅ

ᐊᓯᖏᑦ ᑖᒃᑯᓄᓐᖓᖓᔪᑦ ᑐᓴᕈᑏᑦ ᐱᔭᐅᓯᒪᔪᑦ:

(ᐱᔾᔪᑎᒋᓪᓗᒍ ᑭᒡᒐᕕᐊᕐᔪᓐᓂᐊᖃᑦᑕᕕᒃᓴᐅᔪᖅ ᒪᑐᐃᖓᓐᓇᖓᓄᑦ), " ᐃᓚᖓ ᑲᑎᒪᔭᖅᑐᖅᓯᒪᔪᖅ ᐃᓱᒪᖃᓚᐅᖅᑐᖅ ᒪᑐᐃᖓᓐᓇᖓᓂ ᑭᒡᒐᕕᐊᕐᔪᓂᐊᕐᓇᖅ ᒪᑐᐃᖃᑦᑕᕆᐊᖃᕆᐊᖓ ᐊᐅᒡᒍᓯ 15,  ᑕᐃᑦᓱᒪᓂᐅᑎᓪᓗᒍ ᑎᖕᒥᔭᕋᖃᑦᑕᓯᓲᖑᒻᒪᑕ" (ᓄᓇᕗᑦ ᒐᕙᒪᒃᑯᖏᓐᓂ ᑐᓴᕋᓱᐊᕐᓂᕐᒨᖓᔪᓂᒃ ᐅᓂᒃᑳᓂ, ᐃᓱᒫᓘᑎ ᓈᓴᐅᑖ 11).

ᑐᓐᖓᕕᒃᑯᑦ ᑐᒃᓯᕋᕈᑎᒋᔭᖏᑦ

ᑭᒡᓕᖃᖅᑎᑕᐅᔭᕆᐊᖃᓐᖏᑦᑐᖅ ᐃᓄᖕᓅᖓᓚᖓᑎᓪᓗᒋᑦ.

1. ᐊᑐᓕᖁᔨᔾᔪᑎᑰᖅᑕᐅᔪᑦ ᑭᒡᓕᖃᖅᑎᑕᐅᓂᐅᔪᒧᑦ ᐃᓄᐃᑦ ᐊᖑᓇᓱᖕᓂᕆᖃᑦᑕᖅᑕᖏᓐᓄᑦ ᓴᖅᑭᕆᐊᖃᖅᐳᖅ ᐱᕙᓪᓕᐊᔾᔪᑕᐅᓗᓂ ᐊᐅᓚᑦᓯᔾᔪᑎᒃᓴᐅᔪᒃᑯᑦ ᐸᕐᓇᐅᑎᒃᑯᑦ.

2. ᓇᓗᓇᐃᖅᑕᐅᓯᒪᔪᖃᓐᖏᑦᑐᖅ ᖃᐅᔨᒪᔾᔪᑎᒃᓴᐅᔪᒥᒃ ᐃᑲᔪᖅᓲᑎᒃᓴᐅᔪᒧᑦ ᐱᔭᐅᑦᑕᐃᓕᑎᑦᓯᓂᕐᒧᑦ.

3. ᑐᓴᕋᓱᐊᕐᓂᖅᑕᖃᓚᐅᖅᓯᒪᓐᖏᑦᑐᖅ ᑭᒡᓕᖃᖅᑎᑕᐅᓂᐅᔪᒧᑦ ᐃᓄᐃᑦ ᐊᖑᓇᓱᖃᑦᑕᖅᑕᖏᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᑐᓴᕋᓱᖕᓂᑐᐃᓐᓇᕐᒥᒃ.

C.  ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ 

1. ᓇᓐᓄᒐᓱᐊᕐᓂᖅ ᐊᑎᖅᑕᕐᓂᒃ, ᐊᕐᓇᓪᓗᓐᓂᒃ ᐊᑎᖅᑕᓕᓐᓂᒃ ᐊᒻᒪᓗ ᐊᕐᓇᓪᓗᓐᓂᒃ ᓯᑎᖏᓐᓃᑦᑐᓂᒃ
ᑐᓐᖓᕕᒃᑯᑦ ᐄᑉᕈ 25-ᒥ ᑭᐅᔾᔪᑎᒋᓚᐅᖅᑕᖏᑦ ᓇᓗᓇᐃᖅᓯᓯᒪᓚᐅᖅᑐᑦ ᐋᖅᑭᒋᐊᖅᓯᓂᕐᒥᒃ ᑕᐃᒪᓐᓇ ᑭᒡᓕᖃᖅᑎᑕᐅᓂᕐᒨᖓᓂᐊᖅᐸᑦ ᑐᓂᔭᐅᕌᓂᒃᓯᒪᒃᐸᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐅᓪᓗᒥᒧᑦ. ᑐᒃᓯᕋᐅᑎᒋᓚᐅᖅᑕᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᔪᓚᐃ 13-ᒥ ᑎᑎᖅᑲᒥᒍᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑐᓐᖓᕕᒃᑯᓐᓄᑦ, ᑐᒃᓯᕋᐅᑕᐅᓚᐅᖅᑐᖅ ᑖᓐᓇ ᑎᑎᕋᖅᓯᒪᔪᖅ ᑭᐅᔾᔪᑕᐅᓯᒪᔪᖅ ᐋᖅᑭᑦᓯᒪᔾᔪᑕᐅᔪᓐᓇᕋᔭᖅᐳᖅ ᑕᐃᒫᒃᑕᐅᖅ ᑭᒡᓕᖃᖅᑎᑕᐅᓂᕐᒨᖓᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ ᑐᓂᓚᐅᖅᑕᖓ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓯᕗᓪᓕᕐᒥ ᐃᓱᒪᒃᓴᖅᓯᐅᕈᑎᒋᒋᐊᓐᖓᓕᖅᑐᒍ ᑖᒃᑯᓄᖓ ᑭᒡᓕᖃᖅᑎᑕᐅᓂᕐᓄᑦ ᑏᓰᒻᕙ, 2004-ᒥ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐱᔾᔪᑎᒥᓂᒃ ᑐᓂᓯᓚᐅᖅᑐᑦ ᑖᒃᑯᐊᖑᔪᑦ ᑎᑎᕋᖅᓯᒪᔪᑦ ᑖᒃᑯᓇᓂ. ᑐᓐᖓᕕᒃᑯᑦ ᑐᒃᓯᕋᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᒪᔭᕆᐊᖃᕐᓂᖏᓐᓂᒃ ᕕᑉᕗᐊᓕ 14, 2005-ᒥ ᑎᑎᖅᑲᓂᒃ ᐊᒻᒪᓗ ᑐᓐᖓᕕᒃᑯᑦ ᔭᓐᓄᐊᓕ 13, 2005-ᒥ ᑎᑎᕋᓚᐅᖅᑕᖏᓐᓂᒃ (ᑖᒃᑯᓄᖓ ᑕᕝᕙ ᑭᐅᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ) ᐱᔾᔪᑎᒋᓪᓗᒍ ᑐᐊᕕᕐᓇᖅᑐᒥᒃ ᑲᑎᒪᓂᖅ ᓈᓴᐅᑖ 12.
ᑐᒃᓯᕋᐅᑕᐅᔪᖅ ᐋᖅᑭᒋᐊᕈᑎᒃᓴᑦ: ᐊᖑᓇᓱᒃᑕᐅᖃᑦᑕᕆᐊᖃᓐᖏᑦᑐᑦ

1
ᓇᓄᖅ ᐱᖓᓱᑦ ᐅᑭᐅᑦ ᒥᑦᑎᓯᓐᓂᒃ ᐅᑭᐅᓖᑦ ᑭᓯᐊᓂ ᕿᒪᐃᓐᓇᑲᑰᑉᐸᑦ ᐅᕝᕙᓘᓐᓃᑦ ᐊᓈᓇᖓ ᑐᖁᑕᐅᔭᕆᐊᖃᓕᕐᓂᖅᐸᑦ ᖁᐊᖅᓵᓇᖅᑐᒃᑯᑦ ᐊᒻᒪᓗ ᐊᓐᓇᒐᔭᖅᑐᕆᔭᐅᓐᖏᑉᐸᑦ: s11 (1) ᑎᑎᕋᕆᐊᓐᖓᐅᑏᑦ ᐊᖑᓇᓱᖕᓂᕐᒧᑦ ᐊᐅᓚᑦᓯᔾᔪᑏᑦ ᓈᓴᐅᑖ 23;

2. ᐊᕐᓇᓪᓗᐃᑦ ᓇᓄᐃᑦ ᑲᑎᓐᖓᑦᓯᔪᑦ ᓇᓄᕐᓄᑦ ᐱᖓᓱᓂᒃ ᐅᑭᐅᓕᓐᓂᒃ ᒥᑦᓯᑎᓐᓄᑦ; s11(2) 
ᑎᑎᕋᕆᐊᓐᖓᐅᑏᑦ ᐊᖑᓇᓱᖕᓂᕐᒧᑦ ᐊᐅᓚᑦᓯᔾᔪᑏᑦ ᓈᓴᐅᑖ 24;

3. ᐊᕐᓇᓪᓗᒃ ᓇᓄᑦ ᓯᑎᒥᓃᑦᑐᖅ ᐅᕝᕙᓘᓐᓃᑦ ᓯᑎᓕᐅᖅᑐᖅ: s11(3) ᑎᑎᕋᕆᐊᓐᖓᐅᑏᑦ ᐊᖑᓇᓱᖕᓂᕐᒧᑦ ᐊᐅᓚᑦᓯᔾᔪᑏᑦ ᓈᓴᐅᑖ 24;
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕋᐅᑎᖓ ᑕᒪᐃᓐᓂᒃ ᐱᖓᓱᓂᒃ ᑭᒡᓕᖃᖅᑎᑕᐅᓂᕐᒧᑦ: - s. 5.3.3(a), ᑖᒃᑯᑎᒎᓇ ss. 5.1.2-5.1.5 and ss. 5.6.48, 5.6.50 and 5.6.51.

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐱᔾᔪᑎᖏᑦ ᑭᒡᓕᖃᖅᑎᑕᐅᓂᖓᓄ ᓈᓴᐅᑖ 1 ᖁᓛᓃᑦᑐᖅ (ᓇᐃᓈᖅᓯᒪᑐᐃᓐᓇᖅᑐᖅ):

1. ᑖᓐᓇ ᐱᑦᑕᐃᓕᑎᑦᓯᓂᐅᔪᖅ ᑭᒡᓕᖃᖅᑎᓯᖕᒪᑦ ᐃᓄᐃᑦ ᐊᖑᓇᓱᖃᑦᑕᕐᓂᑐᐊᖏᓐᓂᒃ ᑖᕗᖓ ᐱᕝᕕᒋᔪᓐᓇᕋᔭᖅᑕᕋᓗᐊᖏᓐᓂᒃ ᐊᒃᑐᐃᓂᖃᕐᓂᐊᖅᑐᓂᒃ ᐱᔾᔪᑎᒋᓪᓗᒍ ᓄᖑᐊᑎᑦᑕᐅᑦᑕᐃᓕᒪᓂᐊᕐᓂᖏᓐᓄᑦ ᐱᔭᕆᐊᖃᓪᓚᑦᑖᕐᓂᖓᓄᑦ, ᐊᑦᑕᓇᖅᑐᒦᓕᖁᓇᒋᑦ ᓇᓄᖃᕐᓂᐅᖃᑦᑕᖅᑐᑦ ᐱᓇᓱᐊᖅᑕᐅᖏᓐᓇᕋᔭᕐᓂᖏᑦ ᐃᓱᓕᓯᒪᖁᓇᒋᑦ ᐱᔭᕆᐊᖃᕐᓂᖏᓐᓄᑦ ᓇᓗᓇᐃᖅᑕᐅᓯᒪᔪᒃᑯᑦ ᐃᓛᒃᑰᖓᓂᖓᓂ 5, ᐱᔾᔪᑎᒋᓪᓗᒋᑦ

a. ᓇᓄᕐᓄᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓕᐊᖑᓯᒪᔪᑦ ᐊᑐᓕᖁᔭᐅᓯᒪᔾᔪᑎᒋᔮ ᑖᓐᓇ ᐊᑐᖅᑕᐅᖁᓪᓗᒍ ᐃᓗᓕᖃᐅᕐᒪᑦ ᐃᓘᓐᓇᐃᓐᓄᑦ ᐊᒻᒪᓗ ᑲᑎᖅᓱᖅᑕᐅᓯᒪᔪᑦ ᐋᖅᑭᓱᖅᑕᐅᓯᒪᓪᓗᑎᒃ ᐊᐅᓚᑦᓯᔾᔪᑕᐅᔪᑎᒍ;

b. ᓄᓇᕗᒻᒥ ᓇᓄᐃᑦ ᐊᐅᓚᑕᐅᓂᖏᓐᓄᑦ ᐋᖅᑭᑦᓯᒪᓂᐅᔪᖅ ᐊᑯᓂᒐᓚᒃ ᐊᒻᒪᓗ ᐱᔾᔪᑎᖃᐅᖅᑐᓂ ᑐᑭᓯᓇᖅᑐᓂᒃ ᐃᑲᔪᖅᓱᐃᔾᔪᑎᒋᔭᐅᓯᒪᕗᖅ ᐊᖑᑎᓂᒃ ᐊᖑᓇᓱᒍᓐᓇᕐᓂᕆᔭᐅᔪᖅ;

c. ᐊᑐᖅᑕᐅᔭᕆᐊᓖᑦ ᐊᖑᔭᐅᔪᓐᓇᖅᑐᓂᒃ ᐱᓐᖏᔾᔪᑕᐅᖃᑦᑕᖅᓯᒫᓂᒃᑐᑦ ᐊᖑᓇᓱᒃᑎᓄᑦ ᐊᓪᓛᑦ ᐊᑕᐅᓯᑯᓗᖕᒥᒃ ᓇᓄᕐᒥᒃ;

d. ᓇᓄᐃᑦ ᐊᑦᓯᑐᒻᒪᕆᐅᔪᑦ ᕿᑐᕐᖏᐅᕈᓐᓇᕐᓂᖏᑦ;

e. ᐱᔭᕆᔭᐅᒐᓱᐊᖅᑎᓪᓗᒍ ᒪᒃᑯᑦᑐᐊᓗᒃ ᓇᓄᖅ ᐊᓈᓇᒥᓃᑦᑐᖅ ᑕᐃᒫᒃ ᑭᓯᐊᓂ ᑐᖁᑕᐅᒋᐊᕈᑕᐅᔪᓐᓇᖅᑐᖅ ᐅᕝᕙᓘᓐᓃᑦ ᓯᕐᓛᖅᑕᐅᓗᓂ ᐋᓐᓂᖅᑕᐅᓂᒃᑯᑦ ᐊᓈᓇᖓ ᐅᕝᕙᓘᓐᓃᑦ ᐃᓚᒋᔭᖏᑦ ᑖᒃᑯᓇᓐᖔᖅᓯᒪᔪᑦ ᑲᑎᓐᖓᔪᓂᒃ;

f. ᓇᓄᐃᑦ ᐱᖓᓱᓂᒃ ᐅᑭᐅᓖᑦ ᒥᑦᑎᓯᓐᓄᑦ ᐱᔭᕆᔭᐅᔪᓐᓇᖅᑐᑦ ᑭᓯᐊᓂ (ᓲᕐᓗ ᕿᒪᒃᑕᐅᓯᒪᔪᖅ, ᐊᓈᓇᖓ ᑐᖁᑕᐅᔭᕆᐊᖃᓯᓐᓂᖅᐸᑦ ᑐᐊᕕᕐᓇᑐᒃᑯᑦ, ᐅᕝᕙᓘᓐᓃᑦ ᐱᔪᓐᓇᐅᑎᑖᖅᑎᑕᐅᓯᒪᔪᖃᖅᐸᑦ);

g. ᑐᕌᒐᓕᐊᕆᔭᐅᑐᐃᓐᓇᕋᓱᐊᓚᐅᖅᑐᖅ 1973-ᒥ ᑲᑎᒪᓂᕐᔪᐊᒃᑯᑦ ᐊᑐᓕᖁᔭᓕᐊᖑᓪᓗᓂ ᐊᐅᓚᑦᓯᔾᔪᑕᐅᓂᐊᓕᖅᑐᓂ ᐊᖏᖃᑎᒌᒍᑎᒃᑯᑦ ᓄᖑᐊᑎᑦᑎᑦᑕᐃᓕᕐᓂᕐᒧᑦ ᓇᓄᕐᓂᒃ, ᑕᐃᒫᑦᓴᐃᓐᓇᒐᓚᒃ ᑐᒃᓯᕋᐅᓯᐊᖑᓚᐅᖅᓯᒪᔪᑐᑦ ᐱᑕᕆᔭᐅᑦᑕᐃᓕᑎᑕᐅᓂᕐᒧᑦ,
 ᖃᓄᐃᓐᖏᑦᑐᖅ ᓈᖕᒪᓈᖅᓯᒪᓪᓗᓂᓗ ᑖᒃᑯᐊ ᐊᑐᖅᑕᐅᔭᕆᐊᖃᖅᑎᑕᐅᓂᖏᑎᒍᑦ ᐊᖏᕈᑏᑦ, ᐃᓛᒃ ᑲᑎᒪᔩᒃ ᐊᖏᒻᒪᕆᐊᓂᓐᖏᒃᑲᓗᐊᖅᑎᓪᓗᒋᑦ ᑎᑎᕋᖅᑕᐅᓯᒪᓂᖏᓐᓂᒃ ᐱᑦᑕᐃᓕᑎᑦᓯᓂᐅᓗᐊᕐᓂᖓᓄᑦ ᐊᒻᒪᓗ ᐃᑉᐱᒋᔭᐅᓐᖏᓗᐊᖅᓯᒪᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᑕᐅᑐᖕᓂᖏᑦ ᑖᑦᓱᒥᖓ.

h. ᑖᓐᓇ ᑭᒡᓕᖃᕐᓂᐅᔪᖅ ᒥᑭᓐᓂᖅᓴᐅᔪᖅ ᑭᒡᓕᖃᖅᑎᑕᐅᔪᓂᒃ ᒫᓐᓇᐅᔪᖅ ᑭᒡᓕᖃᖅᑎᑕᐅᔪᓂᒃ ᐊᐅᓚᑦᓯᔾᔪᑎᓂᒃ. 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐱᔾᔪᑎᖏᑦ ᑭᒡᓕᖃᖅᑎᑕᐅᓂᕐᒧᑦ ᓈᓴᐅᑖ 2-ᒥ ᖁᓛᓃᑦᑐᓂ:

2. ᑖᓐᓇ ᐱᑦᑕᐃᓕᑎᑦᓯᓂᐅᔪᖅ ᑭᒡᓕᖃᖅᑎᓯᖕᒪᑦ ᐃᓄᐃᑦ ᐊᖑᓇᓱᖃᑦᑕᕐᓂᑐᐊᖏᓐᓂᒃ ᑖᕗᖓ ᐱᕝᕕᒋᔪᓐᓇᕋᔭᖅᑕᕋᓗᐊᖏᓐᓂᒃ ᐊᒃᑐᐃᓂᖃᕐᓂᐊᖅᑐᓂᒃ ᐱᔾᔪᑎᒋᓪᓗᒍ ᓄᖑᐊᑎᑦᑕᐅᑦᑕᐃᓕᒪᓂᐊᕐᓂᖏᓐᓄᑦ ᐱᔭᕆᐊᖃᓪᓚᑦᑖᕐᓂᖓᓄᑦ, ᐊᑦᑕᓇᖅᑐᒦᓕᖁᓇᒋᑦ ᓇᓄᖃᕐᓂᐅᖃᑦᑕᖅᑐᑦ ᐱᓇᓱᐊᖅᑕᐅᖏᓐᓇᕋᔭᕐᓂᖏᑦ ᐃᓱᓕᓯᒪᖁᓇᒋᑦ ᐱᔭᕆᐊᖃᕐᓂᖏᓐᓄᑦ ᓇᓗᓇᐃᖅᑕᐅᓯᒪᔪᒃᑯᑦ ᐃᓛᒃᑰᖓᓂᖓᓂ 5, ᐱᔾᔪᑎᒋᓪᓗᒋᑦ

a. – d [ᑖᒃᑯᓴᐃᓐᓇᐃᑦ ᑭᒡᓕᖃᖅᑎᑕᐅᓂᕐᒧᑦ ᑎᑎᕋᖅᓯᒪᔪᑦ ᓈᓴᐅᑖᓂ 1 ᖁᓛᓃᑦᑐᒥ];

e. ᐊᖑᓇᓱᒃᑕᐅᓂᖅᐸᑦ ᐊᓈᓇᐅᔪᖅ ᐊᑎᖅᑕᓕᒃ ᐃᒻᒪᖃ ᑐᖁᑐᐃᓐᓇᕈᑕᐅᓇᔭᖅᑐᖅ ᐊᓯᖏᓐᓄᑦ ᐃᓚᒋᔭᐅᖏᓐᓄᑦ ᑖᒃᑯᓇᓐᖓᓴᐃᓐᓈᖅᑐᓄᑦ;

f. ᐊᕐᓇᓪᓗᐃᑦ ᓱᓕ ᐊᖑᔭᐅᔪᓐᓇᖅᑑᒐᓗᐊᑦ ᑭᓯᐊᓂ (ᓲᕐᓗ ᐊᑎᖅᑕᒥᓂᒃ ᓇᔪᖅᑎᖃᓐᖏᑉᐸᑦ);

g. [ᑖᒃᑯᓴᐃᓐᓇᐃᑦ ᑭᒡᓕᖃᖅᑎᑕᐅᓂᕐᒧᑦ ᑎᑎᕋᖅᓯᒪᔪᑦ ᓈᓴᐅᑖᓂ 1 ᖁᓛᓃᑦᑐᒥ];

h. ᑖᓐᓇ ᐱᑦᑕᐃᓕᑎᑦᓯᓂᐅᔪᖅ ᑕᐃᒫᑦᓴᐃᓐᓇᒐᓚᒃ ᒫᓐᓇᐅᔪᖅ ᐱᑦᑕᐃᓕᓂᐅᔪᑑᖓᔪᖅ ᐊᐅᓚᑦᓯᔾᔪᑎᓂ.

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐱᔾᔪᑎᖏᑦ ᑭᒡᓕᖃᖅᑎᑕᐅᓂᕐᒧᑦ ᓈᓴᐅᑖ 3-ᒥ ᖁᓛᓃᑦᑐᓂ:

3. ᑖᓐᓇ ᐱᑦᑕᐃᓕᑎᑦᓯᓂᐅᔪᖅ ᑭᒡᓕᖃᖅᑎᓯᖕᒪᑦ ᐃᓄᐃᑦ ᐊᖑᓇᓱᖃᑦᑕᕐᓂᑐᐊᖏᓐᓂᒃ ᑖᕗᖓ ᐱᕝᕕᒋᔪᓐᓇᕋᔭᖅᑕᕋᓗᐊᖏᓐᓂᒃ ᐊᒃᑐᐃᓂᖃᕐᓂᐊᖅᑐᓂᒃ ᐱᔾᔪᑎᒋᓪᓗᒍ ᓄᖑᐊᑎᑦᑕᐅᑦᑕᐃᓕᒪᓂᐊᕐᓂᖏᓐᓄᑦ ᐱᔭᕆᐊᖃᓪᓚᑦᑖᕐᓂᖓᓄᑦ, ᐊᑦᑕᓇᖅᑐᒦᓕᖁᓇᒋᑦ ᓇᓄᖃᕐᓂᐅᖃᑦᑕᖅᑐᑦ ᐱᓇᓱᐊᖅᑕᐅᖏᓐᓇᕋᔭᕐᓂᖏᑦ ᐃᓱᓕᓯᒪᖁᓇᒋᑦ ᐱᔭᕆᐊᖃᕐᓂᖏᓐᓄᑦ ᓇᓗᓇᐃᖅᑕᐅᓯᒪᔪᒃᑯᑦ ᐃᓛᒃᑰᖓᓂᖓᓂ 5, ᐱᔾᔪᑎᒋᓪᓗᒋᑦ

a. – d [ᑖᒃᑯᓴᐃᓐᓇᐃᑦ ᑭᒡᓕᖃᖅᑎᑕᐅᓂᕐᒧᑦ ᑎᑎᕋᖅᓯᒪᔪᑦ ᓈᓴᐅᑖᓂ 1 ᖁᓛᓃᑦᑐᒥ];

e. ᓇᓄᖅ ᐊᑎᖅᑕᓕᒃ ᑐᖁᑉᐸᑦ ᐅᕝᕙᓘᓐᓃᑦ ᓯᖓᐃᔪᖅ ᐊᕐᓇᓪᓗᒃ ᓯᑎᖓᓃᑦᑐᖅ ᑐᖁᔾᔪᑕᐅᔪᓐᓇᑐᐃᓐᓇᕆᐊᖃᕐᒥᔪᖅ ᐊᓯᖏᓐᓄᑦ ᐃᓚᒋᔭᖏᓐᓄᑦ ᑖᒃᑯᓇᓐᖔᖅᑐᓄᑦ;

f. ᐊᕐᓇᓪᓗᐃᑦ ᓱᓕ ᐊᖑᔭᐅᔪᓐᓇᖅᑑᒐᓗᐊᑦ ᑭᓯᐊᓂ (ᓲᕐᓗ, ᓯᑎᒥᓃᓐᖏᑉᐸᑕ ᐅᕝᕙᓘᓐᓃᑦ ᓯᑎᓕᐅᓐᖏᑉᐸᑕ ᐅᕝᕙᓘᓐᓃᑦ ᐊᑎᖅᑕᒥᓂᒃ ᓇᔪᖅᑎᖃᓐᖏᑉᐸᑦ);

g. [ᑖᒃᑯᓴᐃᓐᓇᐃᑦ ᑭᒡᓕᖃᖅᑎᑕᐅᓂᕐᒧᑦ ᑎᑎᕋᖅᓯᒪᔪᑦ ᓈᓴᐅᑖᓂ 1 ᖁᓛᓃᑦᑐᒥ]; 

h. ᑖᓐᓇ ᐱᑦᑕᐃᓕᑎᑦᓯᓂᐅᔪᖅ ᑕᐃᒫᑦᓴᐃᓐᓇᒐᓚᒃ ᒫᓐᓇᐅᔪᖅ ᐱᑦᑕᐃᓕᓂᐅᔪᑑᖓᔪᖅ ᐊᐅᓚᑦᓯᔾᔪᑎᓂ.

ᐃᑲᔪᖅᓱᐃᓂᕐᒧᑦ ᓇᓗᓇᐃᖅᑕᐅᓯᒪᓂᖓ: ᐱᑕᖃᒃᑲᓂᓐᖏᑦᑐᖅ ᐊᓯᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᓂᒃ ᓇᐃᓈᖅᓯᒪᔪᓂᒃ ᑖᒃᑯᓇᓂ "ᐱᔾᔪᑎᖏ" ᖁᓛᓂ ᑎᑎᕋᖅᓯᒪᔪᑦ.

ᐊᓯᖏᑦ ᑖᒃᑯᓄᓐᖓᖓᔪᑦ ᑐᓴᕈᑏᑦ ᐱᔭᐅᓯᒪᔪᑦ: ᐱᑕᖃᓐᖏᑦᑐᖅ.

ᑐᓐᖓᕕᒃᑯᑦ ᑐᒃᓯᕋᕈᑎᒋᔭᖏᑦ:

a. ᑐᓐᖓᕕᒃᑯᑦ ᐊᐱᖅᑯᑎᒃᓴᖃᓐᖏᓚᑦ ᐊᐅᓚᑦᓯᓂᐅᔪᒧᑦ ᐸᕐᓇᐅᑎᓃᑦᑐᑦ 2004-ᒥ ᓇᓄᕐᓄᑦ ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑎᖏᑦ ᑐᑭᓯᐅᒪᔭᐅᒋᐊᖃᕐᓂᖏᓐᓂᒃ ᑖᒃᑯᓄᓐᖓᖓᔪᓂᒃ ᐊᒃᑐᐊᓂᖃᖃᑎᒌᑦᑐᓄᑦ. ᑐᓐᖓᕕᒃᑯᑦ ᑐᒃᓯᕋᐅᑎᖓ, ᑭᓯᓂᐊᓕ, ᑖᒃᑯᓄᓐᖓᖓᔪᑦ ᐸᕐᓇᐅᑏᑦ ᐊᑦᓱᕈᐊᖑᓐᖏᓚᑦ - ᓲᕐᓗ ᐊᖑᑕᐅᓂᖓ/ᐊᕐᓇᐅᓂᖓ ᓇᓕᕌᕐᓂᐅᓇᔭᖅᑐᒥᒃ ᐊᒻᒪᓗ ᐊᖑᔭᐅᔪᓐᓇᖅᑐᑦ ᖁᑦᓯᓐᓂᕆᒋᐊᓕᖏᑦ - ᑐᓐᖓᕕᖃᓐᖏᓚᑦ ᐊᐅᓚᑦᓯᐊᕈᑎᒋᔪᓐᓇᕋᔭᖅᑕᖏᓐᓂᒃ ᑖᒃᑯᐊ ᐱᖓᓱᑦ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ.

ᐱᓗᐊᖅᑐᒥ, ᓇᓗᓇᐃᖅᑕᐅᓯᒪᓚᐅᕐᒪᑦ ᑐᓐᖓᕕᒃᑯᑦ ᔭᓐᓄᐊᓕ 13, 2005-ᒥ ᑎᑎᖅᑲᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ, ᑐᓐᖓᕕᒃᑯᑦ ᓱᓕ ᐃᓱᒫᓘᑎᓖᑦ ᐃᓄᐃᑦ ᐃᓚᐅᑎᑕᐅᔭᕆᐊᖃᕐᓂᖏᓐᓂᒃ ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑏᑦ ᐋᖅᑭᓱᖅᑕᐅᓂᖏᓐᓂᒃ ᑕᑯᑦᓴᐅᑎᑕᐅᒻᒪᑦ ᐊᖏᖅᑐᒥᓂᐅᒋᐊᖏᑦ ᑭᒡᓕᖃᖅᑎᑕᐅᔪᓄᑦ ᑖᒃᑯᓇᓐᖔᖅᑐᑎᒃ ᐊᖏᖃᑎᒌᒍᑎᓂᒃ ᓄᖑᐊᑎᑦᑎᑦᑕᐃᓕᓂᕐᒧᑦ ᓇᓄᕐᓂᒃ, ᐃᒪᐃᓕᖓᔪᖅ ᑖᒃᑯᓇᓂ ᑎᑎᕋᖅᓯᒪᓂᖓ s.5.9.4 ᐊᖏᕈᑎᓂ, ᐱᔭᕆᐊᓕᒃ ᐃᒫᒃ, ᑖᒃᑯᐊᖑᒐᓗᐊᖅᑎᓪᓗᒋᑦ ᐊᑐᖅᑕᐅᖃᑦᑕᓲᖑᔪᑦ ᐋᖅᑭᒋᐊᕆᓂᕐᒧᑦ ᐊᑐᖅᑕᐅᔭᕆᐊᓖᑦ ᐊᖏᕈᑎᓂ ᐅᕝᕙᓘᓐᓃᑦ ᑕᐅᑐᒃᑕᖏᑎᒎᖓᔪᓐᓇᖅᐸᑕ ᐃᓄᐃᑦ ᐅᕝᕙᓘᓐᓃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᑭᓴᖅᑐᐃᒻᒪᑕ. ᐃᒫᖑᒐᓗᐊᖅᑎᓪᓗᒍ, ᓄᓇᓄᑦ ᒐᕙᒪᒃᑯᖏᑦ ᓱᓕ ᐃᓕᓯᓯᒪᐃᓐᓇᖅᑐᑦ ᑖᒃᑯᓂᖓ ᑭᒡᓕᖃᖅᑎᑕᐅᓂᐅᔪᓂᒃ ᐅᑯᓂᖓ s 5.9.4 ᐱᔭᕆᐊᖃᕐᓂᖏᑦ (ᑕᑯᓗᒍ ᑎᑎᕋᕆᐊᓐᖓᐅᑎᓕᐅᖅᑐᒥᓂᐅᑉ ᐅᖃᐅᓯᒃᓴᖏᓐᓂᒃ s 11, ᑎᑎᕋᕆᐊᓐᖓᐅᑏᑦ ᐊᖑᓇᓱᖕᓂᕐᒧᑦ ᐊᐅᓚᑦᓯᔾᔪᑎᓂ ᓈᓴᐅᑖ 24) ᐱᓇᒋᑦ ᐅᑉᓗᒥᒧᑦ ᑭᐅᔾᔪᑎᒋᔭᐅᖃᑦᑕᖅᑐᑦ ᐱᔾᔪᑎᖏᓐᓄᑦ ᑐᓂᔭᐅᕌᓂᒃᓯᒪᔪᓄᑦ ᑐᓐᖓᕕᒃᑯᓐᓂᒃ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᒃ ᐃᓱᓕᒍᑕᐅᓯᒪᓪᓗᑎᒃ ᑐᑭᑖᕈᑕᐅᓯᒪᔪᑦ. ᑐᓐᖓᕕᒃᑯᑦ ᓱᖅᑯᐃᓇᑦᓯᐊᖅᑐᒥᒃ ᓇᓗᓇᐃᖅᓯᔪᒪᕗᑦ ᑐᓐᖓᕕᒃᑯᓐᓂᒃ ᑭᒡᒐᖅᑐᐃᔪᑦ ᑖᒃᑯᐊ (ᖁᓚᕐᓇᖏᑦᓯᐊᖅᑐᒥᒃ) ᓯᕗᒧᐊᒃᑎᑦᑎᓯᒪᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐱᔾᔪᔾᔨᓪᓗᑎᒃ 2004-ᒥ ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑏᑦ ᐊᐅᓚᑕᐅᓯᒪᓂᖏᓐᓄᑦ. ᑐᓐᖓᕕᒃᑯᓐᓂᒃ ᑭᒡᒐᖅᑐᐃᔪᑦ ᖃᐅᔨᓚᐅᓐᖏᒻᒪᑕ ᑖᒃᑯᐊ ᑭᒡᓕᖃᖅᑎᑕᐅᔪᒪᔪᑦ ᒪᓕᒃᑕᐅᔭᕆᐊᖃᖅᑑᖏᓐᓂᖏᓐᓂᒃ ᐊᖏᖃᑎᒌᒍᑎᓂ ᓄᖑᐊᑎᑦᑎᑦᑕᐃᓕᓂᕐᒧᑦ ᓇᓄᕐᓂᒃ ᑭᓯᐊᓂ ᑐᓐᖓᕕᒃᑯᑦ ᒪᓕᒐᕐᓂᐊᖅᑎᖏᑦ ᕿᒥᕐᕈᓚᐅᖅᑎᓪᓗᒋᑦ ᖃᐅᔨᔭᐅᓚᐅᖅᑐᑦ ᑭᖑᓂᐊᒍᑦ. 

ᑐᓐᖓᕕᒃᑯᑦ ᑐᒃᓯᕋᐅᑎᖏᓐᓂ, ᓇᓗᓇᐃᖅᑕᐅᓯᒪᓂᖓ ᑐᓐᖓᕕᒃᑯᑦ ᐄᑉᕈ 25-ᒥ ᑭᐅᔾᔪᑎᒋᓚᐅᖅᑕᖏᑦ ᓄᓇᕗᑦ ᒐᕙᒪᒃᑯᖏᑕ ᐋᖅᑭᑦᓲᑎᒋᓯᒪᔭᖏᓐᓂ, ᓄᖑᐊᑎᑦᑎᑦᑕᐃᓕᓂᕐᒧᑦ ᐊᒃᑐᖅᑕᐅᓂᕆᔭᐅᔪᖅ ᐱᖓᓱᓄᑦ ᐱᔭᐅᑦᑕᐃᓕᑎᑕᐅᔪᓄᑦ ᑖᒃᑯᓂᖓᑦᓴᐃᓇᓪᓗᐊᑦᓯᐊᖅ ᐊᒃᑐᖅᑕᐅᓂᐅᓂᐊᖅᑐᓂᒃ ᐊᖑᑎᓂᒃ ᓂᕈᐊᕐᓂᐅᔪᒧᑦ ᐊᒻᒪᓗ ᑰᑕᐃᑦ ᓇᓕᐊᓐᓄᑐᐃᓐᓈᖓᔪᓐᓇᕐᓂᖏᓐᓂᒃ ᓄᑖᓂ ᓇᓄᕐᓄᑦ ᐊᐅᓚᑦᓯᔾᔪᑎᒃᓴᐃᑦ ᐋᖅᑭᑦᓯᒪᓂᖏᓐᓂ. ᑖᒃᑯᐊ ᐱᔭᐅᑦᑕᐃᓕᑎᑕᐅᔪᑦ ᐋᖅᑭᑦᓯᒪᔪᓐᓇᕋᔭᓚᐅᖅᑐᑦ ᑖᒃᑯᑎᒎᓇ 5.3.3 ᑖᓐᓇ ᓄᑖᖅ ᐋᖅᑭᑦᓯᒪᓂᐅᓂᐊᖅᑐᖅ ᓴᖅᑭᖅᑕᐅᓚᐅᖅᑎᓐᓇᒍ. ᒫᓐᓇᓕ ᐊᓯᖏᑦ ᓲᕐᓗ ᓈᖕᒪᓈᖅᓯᒪᓂᖅᓴᐅᓇᔭᖅᑐᑦ ᓄᖑᐊᑎᑦᑎᑦᑕᐃᓕᓂᕐᒧᑦ ᐊᑐᖅᑕᐅᓂᐊᖅᑐᑦ ᐋᖅᑭᑦᑕᐅᓯᒪᓕᕐᒪᑕ, ᑭᓯᐊᓂᓕ, ᑖᒃᑯᐊ ᑭᒡᓕᖃᖅᑎᑕᐅᔪᑦ ᐃᓄᐃᑦ ᐊᖑᓇᓱᖃᑦᑕᖅᑕᖏᓐᓄᑦ "ᐱᔭᕆᐊᖃᓐᖏᒃᑲᓗᐊᕐᒪᑕ" ᑖᒃᑯᑎᒎᓇ ᑐᑭᓕᐅᖅᑕᐅᓯᒪᓂᖏᑎᒍᑦ s 5.3.3. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ  ᐃᑲᔫᑎᖃᓚᐅᓐᖏᒻᒪᑕ ᑖᑦᓱᒧᖓ ᑐᒃᓯᕋᕈᑕᐅᔪᒧᑦ ᐱᒋᐊᓐᖓᓕᖅᑎᓪᓗᒋᑦ ᑐᑭᑖᕈᑎᒋᔭᐅᓪᓗᑎᒃ ᑏᓰᒻᕙ 2004-ᒥ.

b. ᑐᓐᖓᕕᒃᑯᑦ ᐊᑦᓱᕈᐊᖃᓐᖏᓚᑦ ᐊᖑᑏᑦ ᓂᕈᐊᖅᑕᐅᓯᒪᓂᖏᓐᓄᑦ ᐊᐅᓚᑦᓯᔾᔪᑎᒥᒃ ᐊᐅᓚᑕᐅᓂᖏᓐᓄᑦ ᓇᓄᐃᑦ; ᐃᒪᐃᓕᖓᒻᒪᑦ, ᐊᑑᑎᖃᕐᓂᐊᕐᓂᖓ ᑖᑦᓱᒪ ᐋᖅᑭᑦᓯᒪᓂᐅᔫᑉ ᐱᖕᒪᕆᐅᓂᕆᒻᒪᐅᒃ ᐱᔾᔪᑎᒋᔭᐅᔪᓄᑦ ᑐᓂᔭᐅᖃᑦᑕᓚᕿᔪᑦ  ᑐᓐᖓᕕᒃᑯᓐᓂᒃ ᐱᔭᐅᑦᑕᐃᓕᒪᑎᑦᓯᓂᖅ ᐊᕐᓇᓪᓗᓐᓂᒃ ᐊᑎᖅᑕᓕᓐᓂᒃ ᐊᑐᖅᑕᐅᔭᕆᐊᖃᓐᖏᓐᓂᖓᓂᒃ.

c. ᑐᓐᖓᕕᒃᑯᑦ ᑐᒃᓯᕋᐅᑎᒋᓚᐅᖅᑕᖓ, ᐱᔾᔪᑎᒋᔭᖓ ᒫᓐᓇ ᐋᖅᑭᑦᓯᒪᓂᐅᔪᖅ ᐊᑐᖅᑕᐅᕌᓂᖃᑦᑕᖅᑐᖅ ᐱᔭᐅᑦᑕᐃᓕᒪᑎᑕᐅᓪᓗᑎᒃ ᑭᒃᑯᑐᐃᓐᓇᕐᓄᑦ ᓇᓄᐃᑦ ᐃᓚᒍᑦᓯᐅᑎᓐᖏᓚᖅ ᐱᔭᐅᑦᑕᐃᓕᒃᑲᓐᓂᕈᑎᒃᓴᓄᑦ "ᐱᔭᕆᐊᖃᖅᑐᓄᑦ" ᑖᒃᑯᑎᒎᓇ s. 5.3.3.

d. ᑐᓐᖓᕕᒃᑯᑦ ᑐᒃᓯᕋᐅᑎᒋᓚᐅᖅᑕᖓ, ᑕᐃᒪᐃᒻᒪᑕ ᓇᓄᐃᑦ ᐊᑦᓯᑐᒻᒪᕆᐊᓘᒻᒪᑕ ᓯᖓᐃᓕᕈᓐᓇᕐᓂᖏᑦ ᑕᒪᓐᓇ ᓇᓗᓇᐃᑦᓯᐊᖅᓯᒪᔭᕇᖅᐳᑦ ᖃᑦᓯᑲᓪᓚᓐᓂᒃ ᑖᒃᑯᓄᓐᖓᖓᔪᓂᒃ ᒫᓐᓇᐅᔪᖅ ᓇᓄᐃᑦ ᐊᐅᓚᑕᐅᓂᖏᓐᓄᑦ ᐋᖅᑭᑦᑕᐅᓯᒪᓂᐅᔪᓂᒃ. ᑖᓐᓇ ᐱᔾᔪᑎᒋᓪᓗᒍ, ᑭᓯᐊᓂᓕ, ᐋᖅᑭᑦᓯᒪᒍᑕᐅᓐᖏᓚᖅ ᐱᔭᐅᑦᑕᐃᓕᒪᑎᑕᐅᓂᕐᒧᑦ, ᐃᖕᒥᒃᑯᑦ ᐅᕝᕙᓘᓐᓃᑦ ᐃᓱᒪᒋᔭᐅᔪᓄᑦ ᐱᔾᔪᑎᖃᐅᖅᑐᓄᑦ ᐊᓯᖏᓐᓂᒃ. 

e. ᑐᓐᖓᕕᒃᑯᑦ ᐊᐃᕙᔾᔪᑎᖃᓐᖏᓚᑦ ᐊᓯᖏᑦ ᐃᓚᒌᖑᔪᓅᖓᔪᑦ ᐋᓐᓂᖅᑕᐅᓇᔭᕐᓂᖏᓐᓂᒃ ᓯᕐᓛᖅᑕᐅᓗᑎᒃ ᐅᕝᕙᓘᓐᓃᑦ ᑐᖁᑕᐅᓗᑎᒃ ᐱᔭᕆᔭᐅᓇᓱᐊᖅᑎᓪᓗᒋᑦ ᐊᕐᓇᓪᓗᐃᑦ ᐅᕝᕙᓘᓐᓃᑦ ᐊᑎᖅᑕᐃᑦ. ᑖᓐᓇᓕ ᐊᑐᐃᓐᓇᖃᑦᑕᖅᑐᑦ ᑕᐅᑐᓪᓗᒍ ᖃᓄᑐᐃᓐᓈᖅᓯᒪᒍᓐᓇᕐᓂᖓ ᑰᑕᐃᑦ ᐋᖅᑭᑦᓯᒪᓂᖏᑕ, ᑭᓯᐊᓂᓕ, ᑖᓐᓇ ᐊᑐᖅᑕᐅᓂᕆᓇᔭᖅᑕᖓ ᐱᔾᔪᑕᐅᒋᐊᑐᓐᖏᑦᑐᖅ ᐱᔭᐅᑦᑕᐃᓕᑎᑦᓯᓂᕐᒧᑦ ᑎᒍᔭᐅᖃᑦᑕᕐᓂᖏᓐᓂᒃ ᐊᑎᖅᑕᐃᑦ, ᐊᕐᓇᓪᓗᐃᑦ ᐊᑎᖅᑕᓖᑦ, ᐅᕝᕙᓘᓐᓃᑦ ᐊᕐᓇᓪᓗᐃᑦ ᓯᑎᖏᓐᓃᑦᑐᑦ ᐅᕝᕙᓘᓐᓃᑦ ᓯᑎᓕᐅᖅᑐᑦ. ᐊᑕᐅᓯᖅ ᐊᑕᐅᓯᐅᓐᖏᑐᕐᓘᓐᓃᑦ ᐃᓚᖏᔭᐅᔪᖅ ᑖᒃᑯᓇᓐᖔᖅᑐᖅ ᐃᓚᒌᓂᒃ ᑐᖁᑕᐅᑉᐸᑦ, ᖃᑦᓯᑲᓐᓃᑦ ᓇᓄᐃᑦ ᐲᖅᑕᐅᑐᐃᓐᓇᕋᔭᕆᕗᑦ ᑰᑕᓂᒃ, ᐊᒻᒪᓗ ᐊᖑᑕᐅᓂᖏᑦ / ᐊᕐᓇᐅᓂᖏᓐᓂᒃ ᓂᕈᐊᖅᓯᓂᖅ ᒪᓕᒃᑕᐅᖏᓐᓇᕆᐊᓕᒃ ᖃᐅᔨᒪᔾᔪᑕᐅᓂᐊᖅᑐᖅ ᑰᑕᓂᒃ ᐲᖅᑕᐅᔭᕆᐊᖃᕐᓂᐅᔪᑦ ᐋᖅᑭᑦᑕᐅᓯᒪᓇᔭᕐᒪᑦ ᓇᖕᒥᓂᖅ ᐱᔭᕆᔭᒥᓄᑦ ᑖᓐᓇ ᓇᓐᓄᑦᑕᐅᔪᖅ ᐊᕐᓇᓪᓘᑉᐸᑦ. 

ᐱᖕᒪᕆᐅᓂᖓᓄᑦ ᓇᓗᓇᐃᖅᑕᐅᖃᑕᐅᓯᒪᒋᐊᓕᒃ ᐊᑦᑕᓇᖅᑐᒦᒍᑕᐅᓕᕈᓐᓇᕐᓂᖏᑦ ᑐᖁᑕᐅᔭᕆᐊᖃᓕᕐᓗᑎᒃ ᐅᕝᕙᓘᓐᓃᑦ ᐋᓐᓂᖅᑕᐅᔪᑦ ᑕᐃᒪᐃᒍᓐᓇᕐᓂᖏᑦ ᐃᓚᖓ ᐱᔭᕆᔭᐅᓇᓱᐊᖅᑎᓪᓗᒍ ᓄᓕᐅᑎᓪᓗᒋᑦ, ᑭᓯᐊᓂᓕ ᑖᓐᓇ ᐃᓱᒫᓗᓐᓇᖅᑑᒋᐊᖓ ᐃᓱᒫᓗᒋᔭᐅᓐᖏᓚᖅ ᐱᔭᐅᑦᑕᐃᓕᑎᑕᐅᔪᓄᑦ ᓇᓐᓄᑦᑕᐅᔪᖃᖅᐸᑦ ᑕᐃᒪᐃᑦᑐᒥᒃ.
f. ᑐᓐᖓᕕᒃᑯᑦ ᐄᑉᕈ 25-ᒥ ᑭᐅᔾᔪᑎᒋᓚᐅᖅᑕᖏᑦ (ᒪᑉᐱᒐᖅ 45) ᑐᒃᓯᕋᐅᑎᒋᓚᐅᖅᑖ ᐱᔪᓐᓇᐅᑏᑦ ᓴᒃᑯᐃᔭᐃᔾᔪᑕᐅᔪᓐᓇᖅᑐᑦ ᐊᑐᐃᓐᓇᐅᑎᑕᐅᔭᕆᐊᖃᕐᓂᖏᓐᓄᑦ ᑕᐅᑐᒃᑕᐅᔭᕆᐊᖃᕐᓂᖓ ᐱᔾᔪᑎᖃᕐᓂᖓᓂᒃ ᐋᖅᑭᒋᐊᖅᑕᐅᓯᒪᔪᓐᓇᕐᓗᓂ ᐊᑐᖅᑕᐅᑎᑕᐅᔭᕆᐊᖃᓚᐅᓐᖏᒃᑲᓗᐊᖅᑎᓪᓗᒍ ᐊᖑᓇᓱᖕᓂᕐᒧᑦ ᑭᒡᓕᖃᖅᑎᑕᐅᓗᓂ.
g. ᑐᓐᖓᕕᒃᑯᑦ ᐊᖏᕈᑎᖃᖅᐳᑦ ᑕᐅᑐᒃᑕᐅᓂᖏᑦ ᓇᓄᐃᑦ ᐊᐅᓚᑕᐅᓂᖏᓐᓂᒃ ᖃᐅᔨᒪᔪᕐᔪᐊᓄᑦ ᑖᒃᑯᓄᓐᖓᖓᓂᖓᓂᒃ 5.3.3 ᐊᑐᖅᑕᐅᖃᑦᑕᖅᑐᑦ. ᓇᓗᓇᐃᖅᑕᐅᒋᐊᒃᑲᓐᓂᕐᓂᕆᓚᐅᖅᑕᖓ ᑐᓐᖓᕕᒃᑯᑦ ᐄᑉᕈ 25-ᒥ ᑐᒃᓯᕋᐅᑎᖏᓐᓂ, ᑐᓐᖓᕕᒃᑯᑦ ᖃᓄᐃᑦᓴᖏᓚᑦ ᐃᓄᐃᑦ ᐊᖑᓇᓱᒍᓐᓇᐅᑎᖏᑦ ᒪᓕᒃᓯᒪᓂᖏᓐᓂᒃ ᐱᔭᕆᐊᖃᖅᑎᑕᐅᓂᖏᓐᓄᑦ ᐊᑑᑎᓕᖕᓂᒃ ᓄᖑᐊᑎᑦᑎᑦᑕᐃᓕᓂᕐᒨᖓᔪᓂᒃ, ᒪᓕᓪᓗᒋᑦ ᐊᖏᕈᑎᓃᑦᑐᑦ ᑖᒃᑯᓄᓐᖓᖓᔪᑦ. ᑭᓯᐊᓂᓕ, ᑐᓐᖓᕕᒃᑯ ᑐᒃᓯᕋᐅᑎᒋᓚᐅᖅᑕᖏᑦ, ᒪᓕᒃᑕᐅᒻᒪᕆᒋᐊᖃᖅᑎᑕᐅᔪᑦ ᐊᖏᕈᑎᓂᒃ ᐋᖅᑭᒋᐊᕆᓂᕐᒧᑦ ᐋᖅᑭᑦᑕᐅᓯᒪᔪᑦ ᐊᑐᖅᑕᐅᔪᒃᓴᒫᑦ ᐱᔭᕆᐊᖃᖅᑎᑦᓯᕗᑦ ᖃᐅᔨᓴᕐᓂᑐᐃᓐᓇᐅᖏᑦᑐᒥᒃ ᑖᒃᑯᐊ ᑖᒃᑯᓄᓐᖓᖓᔪᑦ ᑕᐅᑐᒃᑕᖏᑎᒍᑦ ᖃᐅᔨᒪᔪᕐᔪᐊᑦ “ᓈᖕᒪᒋᔭᐅᓂᖏᑎᒍᑦ”. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦ ᒥᓂᔅᑕ ᓇᓗᓇᐃᖅᓯᓯᒪᓗᓂ ᓱᖅᑯᐃᒪᒋᐊᓕᒃ ᖃᐅᔨᔾᔪᑕᐅᓯᒪᔪᑦ ᐊᒻᒪᓗ ᐋᖅᑭᑦᑕᐅᓯᒪᔪᑦ ᒪᓕᒃᑕᐅᒻᒪᕆᒋᐊᓕᓐᓂᒃ ᐋᖅᑭᑦᑕᐅᓯᒪᔪᓂᒃ ᐋᖅᑭᑦᑕᐅᓯᒪᓂᖏᑎᒍᑦ s. 5.3.3 ᒪᓕᒃᓯᒪᑦᓯᐊᕆᐊᖏᑦ. ᑕᒪᓐᓇ ᐱᔾᔪᑎᒋᓪᓗᒍ ᓇᐃᓇᖅᓯᒪᔪᖅ ᐅᕙᓂ a. ᖁᓛᓂ ᐊᒻᒪᓗ ᓇᓗᓇᐃᖅᑕᐅᓯᒪᒋᐊᒃᑲᓂᕐᓂᖓ ᑐᓐᖓᕕᒃᑯᑦ ᐄᑉᕈ 25-ᒥ ᑐᒃᓯᕋᐅᑎᒋᓚᐅᖅᑕᖏᓐᓂ, ᑐᓐᖓᕕᒃᑯᑦ ᑐᒃᓯᕋᐅᑎᖃᖅᐳᑦ ᐊᑕᐅᓯᕐᒥᒃ ᐊᑕᐅᓯᐅᓐᖏᑦᑐᒥᓪᓘᓐᓂᑦ ᑖᒃᑯᓇᓐᖓᑦ ᐱᖓᓱᓂᒃ ᐱᔭᐅᑦᑕᐃᓕᑎᑕᐅᔪᓂ “ᐊᑐᖅᑕᐅᔭᕆᐊᖃᓚᐅᕐᓂᖓᓂᒃ” ᑐᑭᓕᐊᖑᓯᒪᔪᖅ ᒪᓕᓪᓗᒍ 5.3.3 ᓂᕈᐊᖅᑕᐅᓚᐅᓐᖏᑎᓪᓗᒍ ᐊᖑᑕᐅᓂᖓ/ᐊᕐᓇᐅᓂᖓ ᐊᒻᒪᓗ ᖃᓄᑐᐃᓐᓈᕈᓐᓇᕐᓂᖏᓐᓂᒃ ᑰᑕᐃᑦ ᐋᖅᑭᑦᑕᐅᓯᒪᓂᖏᑦ ᓴᖅᑭᖅᑕᐅᓂᕆᓚᐅᖅᑕᖏᓐᓄᑦ ᓄᓇᕗᒻᒧᑦ, ᑭᓯᐊᓂᓕ ᑕᐃᒪᐃᒍᓐᓇᐃᕐᒪᑦ.
ᐃᓱᒪᒃᓴᖅᓯᐅᕈᑎᒋᓪᓗᒋᑦ ᑖᒃᑯᓄᓐᖓᖓᔪᑦ ᑕᐅᑐᒃᑕᐅᓂᖏᑦ ᖃᐅᔨᒪᔪᕐᔪᐊᓄᑦ ᐅᖃᐅᓯᐅᓚᐅᖅᑐᑦ ᒪᐃ, 1993-ᒥ, ᑎᓐᖓᕕᒃᑯᑦ ᑐᒃᓯᕋᐅᑎᖃᕆᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᒍᓯᒋᐊᖃᕆᐊᖏᑦ ᑕᐅᑐᒃᑕᐅᓂᕆᓕᖅᑕᖏᓐᓂᒃ ᐊᑑᑎᖃᓕᖅᑐᓄᑦ ᐅᖃᐅᓯᐅᖃᑦᑕᓚᐅᖅᓯᒪᔪᓂᒃ. ᓇᓗᓇᐃᖅᑕᐅᓯᒪᓂᖓᑐᑦ ᑐᓐᖓᕕᒃᑯᑦ ᐄᑉᕈ 25-ᒥ ᑭᐅᔾᔪᑎᒋᓚᐅᖅᑕᖏᓐᓂᒃ, 1973-ᒥ ᐊᑐᓕᖁᔨᔾᔪᑎᓕᐊᖑᒋᐊᓐᖓᓚᐅᖅᑐᖅ ᑭᖑᓂᐊᒍᑦ ᒪᓕᒃᑕᓪᓗᓂ 1997-ᒥ ᐊᑐᓕᖁᔨᔾᔪᑎᒧᑦ ᐋᖅᑭᒋᐊᖅᑕᐅᑎᓪᓗᒍ ᐊᑐᓕᖁᔨᔾᔪᑎᓕᐊᕆᔭᐅᒋᐊᓐᖓᓚᐅᖅᓯᒪᔪᖅ ᓄᖅᑲᖅᑎᑕᐅᖁᔭᐅᓂᖏᓐᓄᑦ ᐅᓕᒃᑕᐅᓗᑎᒃ ᐊᑎᖅᑕᓂᒃ ᐊᖑᓇᓱᒍᓐᓇᐃᓪᓕᑎᑕᐅᓗᑎᒃ, ᓇᓗᓇᐃᖅᑕᐅᓪᓗᓂ ᐃᓚᖏᑦ ᐊᑎᖅᑕᐃᑦ ᑎᒍᔭᐅᖃᑦᑕᖅᑐᑦ ᒪᓕᒃᓯᒪᓂᖃᕐᒪᑕ ᓄᖑᐊᑎᑕᐅᑦᑕᐃᓕᒪᓂᖏᓄᑦ ᐊᑐᖅᑕᐅᖃᑦᑕᖅᑐᓄᑦ ᐊᓈᓈᑦᑕᐅᖅ ᓴᐳᑎᔭᐅᓯᒪᖃᑕᐅᔭᕆᐊᖃᕆᐊᖓ.
ᐅᖃᐅᓯᐅᓚᐅᖅᑐᒧᑦ “ᖃᓄᐃᓕᐅᕈᑎᒋᔭᐅᓂᐊᖅᑐᖅ” ᐊᑐᓕᖁᔨᔾᔪᑎ ᐊᑐᖅᑕᐅᓗᓂ ᖄᖏᖅᑎᑕᐅᓚᐅᖅᑐᖅ 1973-ᒥ ᐋᔅᓗ ᑲᑎᒪᓂᕐᔪᐊᒥ “ᒪᓕᒃᓯᒪᑦᓯᐊᖅᑐᖅ ᐃᓕᔭᐅᓯᒪᓂᖓᓂᒃ ᐊᖏᕈᑎᓃᑦᑐᖅ”. ᑐᓐᖓᕕᒃᑯᑦ ᓇᓗᓇᐃᕆᕗᑦ ᓄᓇᖃᖅᑳᖅᑐᒥᓂᕐᓃᖔᖅᑐᑦ ᑲᒪᖃᑕᐅᓚᐅᓐᖏᓐᓂᖏᓐᓂᒃ ᑖᑦᓱᒥᖓ ᐊᑐᓕᖁᔨᔾᔪᒻᒥᒃ ᐅᕝᕙᓘᓐᓃᑦ ᐊᖏᕈᑎᓕᐊᖑᓚᐅᖅᑐᓂᒃ ᓄᖑᐊᑎᑦᑎᑦᑕᐃᓕᕐᓂᕐᒧᑦ ᓇᓄᕐᓂᒃ, ᐊᒻᒪᓗ ᐊᑐᓕᖁᔨᔾᔪᑦ ᖄᖏᖅᑎᑕᐅᓚᐅᕐᓂᖓᓂᒃ ᑕᐃᑦᓱᒪᓂ ᓯᕗᓂᐊᒍᑦ ᒐᕙᒪᑐᖃᒃᑯᑦ ᐊᐃᕙᔾᔪᑎᖃᕆᐊᓚᐅᖅᑎᓐᓇᒋᑦ ᒫᓐᓇᐅᔪᖅ ᐊᓪᓚᓂᒃ, ᓯᕗᓂᐊᒍᑦ ᓄᓇᖃᖅᑳᖅᑐᒥᓃᑦ ᐊᒻᒪᓗ ᐊᓪᓚᐃᑦ ᐱᔪᓐᓇᐅᑎᖏᑦ ᐃᓕᓴᕆᔭᐅᓚᐅᖅᑎᓐᓇᒋᑦ ᒫᓐᓇᐅᔪᖅ ᑲᓇᑕᒥ ᐃᖅᑲᖅᑐᐃᕕᖏᓐᓂ ᐃᓚᒋᔭᐅᓂᖏᓐᓂᒃ ᒐᕙᒪᑐᖃᒃᑯᑦ ᒪᓕᒐᑐᖃᖏᓐᓂ ᑎᑎᕋᖅᓯᒪᓂᖏᑦᑐᓂ, ᓯᕗᓂᖓᒍᑦ ᓄᓇᖃᖅᑳᖅᑐᒥᓃᑦ ᐊᒻᒪᓗ ᐊᓪᓚᐃᑦ ᐱᔪᓐᓇᐅᑎᖏᑦ ᐃᓕᔭᐅᓚᐅᖅᑎᓐᓇᒋᑦ ᑲᓇᑕᐅᑉ ᑐᓐᖓᕕᔾᔪᐊᖓᓄ, ᐊᒻᒪᓗ, ᐅᐱᓐᓇᕋᓂ, ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᐃᕙᔾᔪᑕᐅᓚᐅᖅᑎᓐᓇᒋᑦ.
 ᑐᓐᖓᕕᒃᑯᑦ ᑐᒃᓯᕋᐅᑎᖏᓐᓂ, ᐃᓱᒪᓇᓐᖏᓚᖅ 1973-ᒥ ᐋᔅᓗ ᐊᑐᓕᖁᔨᔾᔪᑦ ᑲᒪᓐᖏᑦᓯᐊᓚᐅᖅᑐᖅ ᐃᑉᐱᒋᔭᖃᕋᓂ ᐱᔭᕆᐊᓕᖏᓐᓂᒃ ᓄᓇᖃᖅᑳᖅᓯᒪᔪᑦ ᐊᖑᓇᓱᒃᑎᓐᖏᓂᒃ ᒪᓕᒃᓯᒪᒋᐊᖏᑦ ᐅᓪᓗᒥᐅᔪᖅ ᑐᓐᖓᕕᔾᔪᐊᒃᑯᑦ ᐊᑐᖅᑕᐅᖃᑦᑕᖅᑐᓂᒃ.
� 11.	(1) ᑭᓇᑐᐃᓐᓇᖅ ᓇᓐᓄᑐᒃᓴᐅᓐᖏᓚᖅ ᐅᑭᐅᓕᒻᒥᒃ ᐱᖓᓱᑦ ᒥᑦᓯᑎᓐᓂ ᑭᓯᐊᓂ


		(a)	ᕿᒪᐃᓐᓇᒃᑲᑰᓱᕆᔭᐅᑉᐸᑦ ᐊᓈᓇᖓᓄᑦ; ᐅᕝᕙᓘᓐᓃᑦ


	(b)	ᐊᓈᓇᖓ ᑐᖁᑕᐅᔭᕆᐊᖃᓕᕐᓂᖅᐸᑦ ᖁᐊᖅᓵᓇᖅᑐᒃᑯᑦ ᐊᕕᑦᑐᖅᓯᒪᓂᐅᔪᖅ 97 ᒪᓕᒐᖅᑎᒍᑦ ᐊᒻᒪᓗ ᐊᓐᓇᒐᔭᓗᐊᕋᓱᒋᔭᐅᓐᖏᑉᐸᑦ.


 (2) ᑭᓇᑐᐃᓐᓇᖅ ᐊᖑᔭᕆᐊᖃᓐᖏᓚᖅ ᐊᕐᓇᓗᒻᒥᒃ ᓇᓄᕐᒥᒃ ᑲᑎᓐᖓᑦᓯᔪᒥᒃ ᓇᓄᕐᒥᒃ ᐅᑭᐅᓕᖕᒥᒃ ᐅᕝᕙᓘᓐᓃᑦ ᑕᐅᑦᑐᐊᒍᑦ ᐱᖓᓱᑦ ᐅᑭᐅᑦ ᒥᑦᓯᑎᓐᓄᑦ ᐅᑭᐅᖃᕋᔭᓐᖑᐊᖅᑐᒥᒃ.


 (3) ᑭᓇᑐᐃᓐᓇᖅ ᐊᖑᔭᖃᕆᐊᖃᓐᖏᓚᖅ ᐊᕐᓇᓪᓗᒻᒥᒃ ᓇᓄᕐᒥᒃ ᓯᑎᖓᓃᑦᑐᒥᒃ ᐅᕝᕙᓘᓐᓃᑦ ᓯᑎᓕᐅᖅᑐᒥᒃ.


� ᑕᐃᒪᓕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᑎᖅᑲᖏᓐᓃᑦᑐᑦ ᐃᒪᐃᓕᖓᒻᒪᑦ, 1973-ᒥ ᐊᑐᓕᖁᔨᔾᔪᑎᓕᐊᖑᓚᐅᖅᓯᒪᔪᖅ ᑐᒃᓯᕌᖑᓪᓗᓂ ᑲᒪᒋᔭᖃᖃᑎᒌᑦᑐᑦ ᐊᖏᖃᑎᒌᒍᒻᒥᒃ "ᑲᒪᕙᓪᓕᐊᖃᑦᑕᖁᓪᓗᒋᑦ ᐱᕙᓪᓕᐊᓂᖏᑎᒍᑦ ᐱᔪᓐᓇᕌᖓᑕ 1) ᐃᓕᓯᓗᑎᒃ ᐊᖑᓇᓱᒃᑕᐅᖃᑦᑕᖏᑦᓯᐊᒻᒪᕆᓪᓗᑎᒃ ᐊᕐᓇᓪᓗᐃᑦ ᓇᓄᐃᑦ ᐊᑎᖅᑕᓖᑦ ᐊᒻᒪᓗ ᐊᑎᖅᑕᖏᑦ, ᐊᒻᒪᓗ 2 ᐊᖑᓇᓱᒃᑕᐅᖃᑦᑕᖏᑦᓯᐊᒻᒪᕆᓪᓗᑎᒃ ᓇᓄᐃᑦ ᓯᑎᖏᓐᓃᑦᑐᑦ ᓯᑎᖏᓐᓅᐸᓪᓕᐊᔪᒃᓴᒫᖑᓕᕋᐃᑉᐸᑕ ᐅᕝᕙᓘᓐᓃ ᓯᑎᖏᓐᓃᑦᑐᑦ." ᐊᑐᓕᖁᔨᔾᔪᑦ ᐃᒪᐃᓕᖓᓚᐅᕐᒥᔪᖅ ᑎᑎᕋᖅᓯᒪᓂᖓ "ᑕᒪᒃᑯᐊ ᐊᑐᖅᑕᐅᖁᔭᐅᔪᑦ ᐊᖏᖅᑕᐅᓯᒪᔪᓐᓇᓲᖑᔪᑦ ᖃᐅᔨᒪᓂᓕᓐᓄᑦ ᖃᐅᔨᓴᖅᑎᕐᔪᐊᓄᑦ ᓄᖑᐊᑎᓐᓂᐅᓴᒍᑕᐅᓐᖏᒋᐊᖏᑦ ᐊᑐᖅᑕᐅᖃᑦᑕᖅᑐᑦ ᑐᑭᓕᐅᖅᑕᐅᓯᒪᓂᖓᒍᑦ ᐃᓛᒃᑰᖓᓂᖓᓂ 11 ᐊᖏᕈᑎᓕᐊᖑᓯᒪᔪᓂ ᓄᖑᐊᑎᑦᑎᑦᑕᐃᓕᕐᓂᕐᒧᑦ ᓇᓄᕐᓂᒃ." ᓄᓇᓄᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᑎᖅᑲᖏᑦ ᓇᓗᓇᐃᖅᓯᓯᒪᓚᐅᖅᑐᑦ ᐃᒫ, "ᐃᓱᒪᒋᔭᐅᔪᖅ, ᑖᓐᓇ ᑎᑎᕋᖅᓯᒪᓂᖓ ᐋᖅᑭᑦᑕᐅᓚᐅᖅᑐᑦ ᐃᓕᓴᕆᔭᐅᒪᓂᖓᒍᑦ ᐊᑦᓯᑐᒻᒪᕆᐅᓂᖓᓂᒃ ᓇᔪᒐᖃᖃᑎᒌᑦᑐᑦ ᓈᓴᐅᑎᖏᑎᒍᑦ ᐊᒻᒪᓗ ᐊᑦᓯᑐᒻᒪᕆᐅᓪᓗᑎᒃ ᓇᓄᐃᑦ ᐃᕐᓂᐅᖃᑦᑕᕐᓂᖏᑦ, ᑖᒃᑯᐊᖑᑎᓪᓗᒋᑦ ᓴᐳᑎᔭᐅᓯᒪᔭᕆᐊᖃᕈᑎᒋᕙᖏᑦ ᓯᖓᐃᓕᕌᖓᑕ ᓯᑎᒋᕙᒃᑕᖏᑦ ᐊᒻᒪᓗ ᐊᑦᓯᑐᒻᒪᕆᐊᓘᓪᓗᓂ ᐊᓐᓇᒍᓐᓇᖃᑦᑕᕐᓂᖏᑦ ᐊᑎᖅᑕᐃᑦ ᐊᓈᓇᒥᓐᓄᑦ ᕿᒪᒃᑕᐅᓯᒪᔪᑦ." 


� ᐊᖏᕈᑎᒃᑯᑦ ᐱᔭᕆᐊᖃᓐᖏᑎᑕᐅᓂᕐᒧᑦ ᑕᒫᓂᒥᐅᑦ ᐊᖑᓇᖃᑦᑕᕐᓂᖏᓐᓄᑦ “ᐃᓕᖅᑯᓯᑐᖃᒃᑯᑦ ᐱᖅᑯᓯᕆᔭᐅᔪᑦ ᐊᑐᖅᑕᐅᓗᑎᒃ” ᓇᓗᓇᐃᖅᑕᐅᓯᒪᓂᖏᑦ ᑎᑎᕋᖅᑕᐅᓯᒪᒧᑦ ᐊᔾᔨᐅᔪᖁᑎᒋᔭᐅᕗᑦ ᐋᔅᓗᒥ ᐱᖃᑕᐅᓚᐅᖅᑐᓄᑦ ᐃᑲᔫᑎᒋᔭᐅᓂᖏᓐᓄᑦ ᑕᐃᒪᓐᖓ - ᐱᑐᖃᐅᓂᖏᓐᓄᑦ ᒫᓐᓇᒨᖓᒍᓐᓃᕐᓂᖏᓐᓂᒃ ᑐᑭᖃᖅᑐᖅ ᐃᓕᓴᖅᓯᐅᒪᓂᖅ ᓄᓇᖃᖅᑳᖅᑐᒥᓃᑦ ᐊᒻᒪᓗ ᐊᓪᓚᐃᑦ ᐱᔪᓐᓇᐅᑎᖏᓐᓂᒃ. ᑖᓐᓇ ᑎᑎᕋᖅᓯᒪᓂᖓ ᐊᖏᕈᑎᓂ ᒪᓕᒃᓯᒪᓐᖏᓚᖅ ᒪᓐᓇᒨᖓᔪᓂᒃ ᑲᓇᑕᒥ ᐃᖅᑲᑐᖅᑕᐅᔾᔪᑎᕕᓂᕐᓂᒃ ᒪᓕᒃᑐᓂ ᐃᖅᑲᖅᑐᐃᓂᕐᓂᒃ, ᒐᕙᒪᑐᖃᒃᑯᑦ ᐊᑐᐊᒐᖏᑦ ᑖᒃᑯᓇᓐᖔᖅᑐᑦ ᒫᓐᓇᐅᔪᖅ ᐊᓪᓚᓂᒃ, ᐅᕝᕙᓘᓐᓃᑦ ᐊᖏᕈᑎᓂᒃ. ᑲᓇᑕᒥ ᐃᖅᑲᖅᑐᐃᕕᔾᔪᐊᖅ ᕿᐱᓗᒃᓯᒪᕗᖅ ᑕᐅᑐᒃᑕᖏᓐᓂᒃ ᓄᓇᖃᖅᑳᖅᑐᒥᓃᑦ ᐊᖑᓇᓱᖕᓂᕐᒧᑦ ᐱᔪᓐᓇᐅᑎᖏᓐᓂᒃ ᑖᒃᑯᓄᓐᖓᖓᒻᒪᑕ ᐋᖅᑭᑦᓯᒪᓂᐅᔪᓄᑦ ᐋᖅᑭᑦᑕᐅᓚᐅᖅᑐᑦ ᑭᖑᓂᖔᑦᑎᓐᓂ (� HYPERLINK "http://scc.lexum.umontreal.ca/en/1990/1990rcs1-1075/1990rcs1-1075.html" �R. v. Sparrow�, [1990] 1 S.C.R. 1075; � HYPERLINK "http://scc.lexum.umontreal.ca/en/1996/1996rcs2-507/1996rcs2-507.html" �R. v. Van der Peet�, [1996] 2 S.C.R. 507).  ᓯᕗᓪᓕᖅᐹᖅ ᐊᓪᓚᐃᑦ ᐊᐃᕙᔾᔪᑎᒋᓚᐅᖅᑕᖓ ᑲᓇᑕᒥ ᐃᓕᓴᖅᓯᓂᐅᓚᐅᖅᐳᖅ ᐱᔪᓐᓇᐅᑎᖏᓐᓂᒃ ᓯᕿᓂᕐᒥᐅᑦ ᐊᓪᓚᖏᓐᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᑕᑦ ᑯᐸᐃᒃ ᑕᕐᕋᖓᑕ ᐃᓄᖏᓐᓂᒃ “ᐊᑐᖅᑕᐅᖃᑦᑕᕐᓂᖏᑦ ᒫᓐᓇᐅᔪᖅ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐱᖅᑯᓯᕆᔭᐅᔪᑦ ᐊᖑᓇᓲᓯᐅᔪᑦ ᐊᖑᓇᓱᖕᓂᕐᒧᑦ ᑭᓯᐊᓂᓕ ᐋᖅᑭᑦᑕᐅᓯᒪᔪᑦ ᑕᒪᒃᑯᐊ ᐊᒃᑐᐃᓂᖃᕐᓂᐊᖅᑐᑦ ᐊᑦᑕᓇᖅᑐᒦᑦᑕᐃᓕᒋᐊᖃᕐᓂᖏᓐᓂᒃ ᑭᒃᑯᑐᐃᓐᓇᐃᑦ” (ᓯᕿᓂᕐᒥᐅᑦ ᐊᒻᒪᓗ ᑯᐸᐃᒃ ᑕᕐᕋᖓᓂ ᐊᖏᕈᑎ, 1975, s. 24.3.14, ᐱᓗᐊᕐᓂᖓ ᐊᑐᖅᑕᐅᓗᓂ). ᓇᓗᓇᐃᖅᑕᐅᓚᐅᕐᓂᖓᑐᑦ ᑐᓐᖓᕕᒃᑯᑦ ᐄᑉᕈ 25-ᒥ ᑐᒃᓯᕋᐅᑎᒋᓚᐅᖅᑕᖓᓂ, ᐊᖏᕈᑏᑦ ᓇᓗᓇᐃᖅᓯᒪᕗᑦ ᑐᕌᕈᑕᐅᓪᓗᑎᒃ ᓴᖅᑮᓂᐊᕐᓂᕐᒧᑦ ᐊᐅᓚᑦᓯᔾᔪᑕᐅᓂᐊᖅᑐᒥᒃ ᐊᖑᓇᓱᖕᓂᕐᒧᑦ ᐱᔪᓐᓇᐅᑎᓂ “ᑖᒃᑯᓇᓐᖔᖅᑐᓂᒃ ᐃᓕᖅᑯᓯᑐᖃᒃᑯᑦ ᐱᖅᑯᓯᕆᔭᐅᔪᖅ ᐊᒻᒪᓗ ᒫᓐᓇᐅᔪᖅ ᐊᑐᖅᑕᐅᖃᑦᑕᖅᑐᓂᒃ, ᐋᖅᑭᑦᓯᒪᓂᐅᔪᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ ᐃᓄᐃᑦ ᐊᖑᓇᓲᓯᖏᓐᓂᒃ” (5.1.3 (a)(i), ᐱᓗᐊᕐᓂᖓ ᐊᑐᖅᑕᐅᓗᓂ).

